
КИРИШ (фалсафа доктори (PhD) тақдимоти селекция  ютуғи 

(ихтиро патенти) аннотацияси) 

Тадқиқот мавзусининг долзарблиги ва зарурати. Картошка дунё 

деҳқончилигида муҳим, оммабоп, стратегик аҳамиятга эга озиқ-овқат,  

ем-хашак ва техник экинларидан бири ҳисобланади. Бутун жаҳон озиқ-овқат 

хавфсизлиги (ФАО стат) маълумотларига қараганда бугунги кунда картошка 

дунёда 150 дан зиёд мамлакатларда 23,1 млн. гектардан ортиқроқ 

майдонларда экилиб, 438,9 млн. тонна ялпи ҳосил етиштирилади. Ўртача 

ҳосилдорлик 18-19 т/га ни ташкил этади. Кейинги йилларда картошка экин 

майдони 4-5 млн. гектарга, ялпи ҳосил эса 70-80 млн. тоннага ошди1. 

Жаҳоннинг картошка ишлаб чиқарувчи мамлакатларида маҳсулот ишлаб 

чиқариш ҳажмини ва гектаридан олинаётган ҳосилдорликни оширишда янги 

мосланувчан истиқболли навларни яратиш, уруғлик материалларини жадал 

кўпайтириш йўлларини ишлаб чиқиш долзарб муаммолардан биридир. 

Республикамиз картошкачилигида дунё бозорига рақобатбардош янги 

навларни яратиш ҳамда уларни жадал кўпайтириш ва уруғчилигини ташкил 

этиш борасида кенг қамровли ишлар амалга оширилмоқда. Картошка асосан 

туганакларидан кўпайтирилиб, майдон бирлигига сарфланадиган уруғлик 

миқдори (3,0-4,0 т/га) бўйича энг юқори ўринни эгаллайди. Шунинг учун ҳам 

экинни етиштириш учун қилинадиган харажатларнинг асосий қисми (50-

60%) уруғлик материал учун сарфланади. Шу боис уруғлик туганаклар 

имкониятларидан самарали фойдаланиш уларнинг кўпайиш коэффициентини 

оширишга қаратилган тадқиқотлар муҳим аҳамият қасб этади. Бугунги кунда 

картошкачиликда туганакларнинг кўпайиш коэффициенти ўртача 4-5 донани 

ташкил этади. Уруғлик туганаклар ўртача вазни 50-80 г бўлганда 7-9 тагача 

кўзлари бўлиб, ундаги куртаклар сони 21-27 донани ташкил этади. Ундан 

амалиётда 3-5 та куртак поя бериб, қолганлари нобуд бўлади. Республикамиз 

тупроқ-иқлим шароитига мос навларни яратиш, уруғлик туганакларни 

                                                           
1 https://www.fao.org/statistics/data-collection/general/en 

ундириб ундан етилган ўсимталарини олиб кўчат тайёрлаш технологиясини 

ишлаб чиқиш ва уруғлик туганакларини ва кўчатларини далага экиб, 

ўсимликлар сонини кўпайиш коэффициентини оширишга имкон яратадиган 

тадбирларидан бири ҳисобланади. 

Дунё бўйича картошканинг ҳосилдор, узоқ сақланувчи, касалликларга 

чидамли ҳамда ҳосил сифати бўйича юқори баҳоланадиган навларини 

яратиш, улар экилаётган агроиқлим шароитларининг ўзига хос 

хусусиятларини ҳисобга олган ҳолда етиштириш технологияларини ишлаб 

чиқиш бўйича бир қатор илмий-тадқиқотлар олиб борилмоқда. Ўзбекистон 

Республикаси Президентининг 2019 йил 23 октябрдаги «Ўзбекистон 

Республикаси қишлоқ хўжалигини ривожлантиришнинг 2020-2030 йилларга 

мўлжалланган стратегиясини тасдиқлаш тўғрисида»ги ПФ-5853-сон 

Фармони ҳамда 2022 йил 28 январдаги «2022-2026 йилларга мўлжалланган 

Янги Ўзбекистоннинг тараққиёт стратегияси тўғрисида» ПФ-60-сон Фармон 

30-мақсадида: «Қишлоқ хўжалигини илмий асосда интенсив ривожлантириш 

орқали деҳқон ва фермерлар даромадини камида 2 баравар ошириш, қишлоқ 

хўжалигининг йиллик ўсишини камида 5 фоизга етказиш»2, жумладан 

Экспортбоп маҳсулотлар етиштириш ҳамда мева-сабзавотчиликни 

ривожлантириш, интенсив боғлар майдонини 3 баравар ва иссиқхоналарни 

2 баравар кўпайтириб, экспорт салоҳиятини яна 1 миллиард АҚШ долларига 

ошириш каби устувор вазифалар белгиланган. Шу боисдан картошканинг 

республиканинг тупроқ-иқлим шароитига мос маҳаллий серҳосил навларини 

яратиш, уруғчилигини амалга ошириш ҳамда уларни етиштириш 

технологиясини янада такомиллаштириш, бугунги кунда картошкачилик 

соҳасининг муҳим ва долзарб вазифаларидан бири ҳисобланади. 

Ўзбекистон Республикасининг 2019 йил 16 февралдаги ЎРҚ-521-сон 

“Уруғчилик тўғрисида”ги Қонуни ва Ўзбекистон Республикаси 

Президентининг 2020 йил 6 майдаги “Республикада картошка етиштиришни 

                                                           
2 Ўзбекистон Республикаси Президентининг 2022 йил 28 январдаги ПФ-60-сонли “2022 — 2026 йилларга мўлжалланган 

янги Ўзбекистоннинг тараққиёт стратегияси тўғрисида”ги Фармони. 

кенгайтириш ва уруғчилигини янада ривожлантириш чора-тадбирлари 

тўғрисида”ги ПҚ-4704-сон қарорида сабзавот ва полиз экинларининг юқори 

ҳосилдор, қурғоқчиликка, шўрга ва касалликларга чидамли, мева сифати 

юқори бўлган навлари ва дурагайларини яратиш ҳамда уларнинг бирламчи 

уруғчилигини ташкил этиш белгиланган. Бу эса, сабзавот экинлари 

селекцияси, уруғчилиги ва уруғшунослиги борасида илмий-тадқиқотларни 

ўтказишни талаб этади ва 2022 йил 12 октябрдаги 587-сон «2022-2023 

йилларнинг қиш-баҳор мавсумида аҳоли ва ижтимоий соҳа 

муассасаларининг асосий турдаги қишлоқ хўжалиги маҳсулотларига бўлган 

эҳтиёжини қондириш бўйича қўшимча чора-тадбирлар тўғрисида»ги 

Вазирлар Маҳкамасининг қарори ҳамда бошқа меъёрий ҳужжатларда 

кўрсатилган вазифаларни амалга оширишда ушбу тадқиқот натижалари 

маълум даражада хизмат қилади. 

Тадқиқотларнинг республика фан ва технологиялари 

ривожланишининг устувор йўналишларига мослиги. Мазкур тадқиқот, 

республика фан ва технологиялари ривожланишининг V «Қишлоқ хўжалиги 

биотехнология, экология ва атроф-муҳит муҳофазаси» устувор йўналишига 

мувофиқ бажарилган. 

Муаммонинг ўрганилганлик даражаси. Ҳозирги даврда жаҳон 

мамлакатларида (Европа, Осиё мамлакатлари, Россия Федерацияси, Америка 

Қўшма Штатлари) сабзавот экинларнинг классификацияси, биологияси, 

генетикаси, цитологияси, анатомияси, селекцияси, уруғчилиги, етиштириш 

технологияси, касаллик ва зарарли ҳашаротлари, уларга қарши кураш, 

сақлаш ҳамда қайта ишлаш бўйича дунёнинг кўплаб мамлакатларида жуда 

чуқур илмий-тадқиқотлар олиб борилмоқда. Жумладан картошка 

ўсимлигининг ҳар хил навларини турли тупроқ ва агроиқлим шароитида 

ўстириш, максимал ҳосил олиш бўйича хорижий мамлакатларда: Д.С.Летҳам 

(Голландия), Л.Г.Никел (Германия), Б.А.Писарев, С.Н.Карманов, 

А.В.Коршунов, В.С.Бориско (Россия), Н.В.Кононученко (Белорусь), 

республикамиз шароитларида эса Н.Н.Балашев, В.И.Зуев, Д.Т.Абдукаримов, 



5 

Т.Э.Остонақулов, И.Т.Эргашев, М.М.Мухаммедов, О.Қ.Қодирхўжаев, 

А.И.Расулов, А.Х.Ҳамзаев, С.Т.Санаевлар, А.И.Исмоилов, А.А.Шамсиев ва 

бошқа олимлар томонидан илмий-тадқиқотлар олиб борилган.  

Муаллифлар томонидан картошка етиштириш учун нав танлаш, мақбул 

экиш схемалари, экиш муддатлари ва ўсимликларни жойлашиш қалинлиги ва 

уларнинг уруғчилигини ташкил этиш тамойиллари яратилган. Хусусан, ҳар 

хил муддатда етиштириш учун муайян минтақалар тупроқ-иқлимига мос 

навларни танлаш, ўсимликларни қулай схемаларда ва муддатларда экиш, 

навларга хос агротехнологияларни қўллаш, суғориш, озиқлантириш ва 

бошқалар бўйича тавсиялар берилган. 

Бугунги кунда картошкачилик соҳаси олдида турган муҳим 

вазифалардан Республикамиз тупроқ-иқлим шароитига мос серҳосил, 

эртапишар навларини яратиш, яратилган навларнинг вирусдан ҳоли 

бирламчи уруғчилигини йўлга қўйиш келажакда ушбу экин турини 

етиштиришда юзага келадиган қатор муаммоли масалар ечимини беради. 

Тадқиқот мавзусининг тақдимот бажарилган илмий-тадқиқот 

муассасасининг илмий-тадқиқот ишлари режалари билан боғлиқлиги. 

Мазкур тадқиқотлар, Сабзавот, полиз экинлари ва картошкачилик илмий- 

тадқиқот институти режасининг КҲА-КҲ-117-2018 “Картошканинг юқори 

ҳосилли, эртапишар, касалликларга чидамли навларини яратиш ва вирусдан 

ҳоли бирламчи уруғчилигини ташкил қилиш” (2018-2020йй.) ва АL –

442105835 рақамли “Ултра эртапишар, серҳосил, фузариоз ва фитофтороз 

касалликларига бардошли картошка навларини яратиш” (2023-2024-йй) 

мавзуларида олиб борилган инновацион лойиҳалари доирасида бажарилган. 

Тадқиқот (ихтиро патенти)нинг мақсади. Картошканинг жаҳон 

генофондини комплекс ўрганиш асосида, республикамиз тупроқ-иқлим 

шароитига мос эртапишар, туганагининг товарбоплик ва ҳосилдорлик 

хусусиятлари юқори навини яратиш ҳамда ишлаб чиқаришга жорий этишдан 

иборат. 

Тадқиқот (ихтиро патенти)нинг вазифалари қуйидагилардан иборат: 

картошканинг жаҳон коллекция намуналарининг морфобиологик ва 

қимматли-хўжалик белги ва хусусиятлари бўйича комплекс баҳолаш; 

аналитик селекция усуллари асосида эртапишар ва юқори ҳосилдор 

картошка намуналарини ажратиб олиш; 

ажратиб олинган истиқболли картошка намуналари билан селекция 

ишларини давом эттириш ҳамда картошканинг янги навини яратиш, нав 

синовларини ўтказиш ва интелликтуал мулк агентлигига патент олиш учун 

топшириш; 

янги яратилган картошка навининг бирламчи уруғчилигини амалга 

ошириб оригинал уруғликларни кўпайтириш ва ишлаб чиқаришга жорий 

этишдан иборат. 

Тадқиқот (ихтиро патенти)нинг объекти Ҳалқаро картошкачилик 

маркази (CIP)дан келтирилган 15 та линиялар, 5 та маҳаллий ва 5 та хорижий 

нав намуналари хизмат қилди.  

Тадқиқотнинг (ихтиро патенти)нинг предмети бўлиб картошка 

коллекцияси намуналарининг морфобиологик хусусиятлари ва комплекс 

қимматли-хўжалик белгилари, юқори ҳосилдорлиги, эртапишарлиги, бир туп 

поядаги туганаклар сони ҳамда қимматли хўжалик белгиларини аниқлаш 

ҳисобланади. 

Тадқиқот (ихтиро патенти) нинг усуллари. Дала тажрибаларини 

ўтказишда «Методические указания по экологическому испытанию овощных 

культур в открытом грунте» Москва, 1981, «Методика опытного дела в 

овощеводстве и бахчеводстве» Москва, 1992, Р.А Низомов таҳрири остида 

чиқарилган «Сабзавот, полиз ва картошка экинларида тажрибалар ўтказиш 

услуби» Тошкент, 2023, «Методика государственного сортоиспытания 

сельскохозяйственных культур» Москва, 2015, каби услубий 

қўлланмаларидан фойдаланилди. Маълумотларнинг статистик таҳлили 

Microsoft Excel дастури ёрдамида Б.А.Доспехов дисперцион услуби асосида 

амалга оширилган. 

Тадқиқот (ихтиро патенти) нинг илмий янгилиги қуйидагилардан 

иборат:  

картошканинг 25 та нав намуналарининг морфобиологик ва қимматли 

хўжалик белгилари бўйича комплекс ўрганилган, олинган натижалар таҳлил 

қилиниб ахборот базаси учун маълумотлар яратилган; 

географик келиб чиқиши турлича бўлган картошка коллекцион 

намуналари, линияларидан эртапишар, ҳосилдор, айрим ташқи муҳит 

омилларига бардошли бошланғич манбалар ажратиб олинган;  

картошканинг ажратилган нав намуналаридан аналитик селекция 

асосида республикамизнинг турли иқлим шароитига мос, эртапишар, 

серҳосил “Тошкент эртагиси” нави яратилиб, интеллектуал мулк 

агентлигидан Патентланган ва Ўзбекистон Республикаси худудида экиш 

учун рухсат этилган қишлоқ хўжалиги экинлари давлат реестрига киритиш 

учун Давлат нав синаш комиссиясига тақдим этилган; 

янги яратилган картошканинг “Тошкент эртагиси” навининг ўсиши, 

ривожланиши ҳамда асосий қимматли-хўжалик белгилари таҳлил қилинган 

ҳолда навдорлиги юқори бирламчи уруғликлари кўпайтирилган. 

Тадқиқот (ихтиро патенти)нинг амалий натижалари 

қуйидагилардан иборат: 

Картошканинг Ҳалқаро картошкачилик маркази (CIP)дан келтирилган 

Л-65 линиясидан селекция жраёни учун ҳосилдорлиги юқори, эртапишар 

(клонлар) бирламчи манбаа сифатида ажратиб олинган; 

Интелектуал мулк агентлиги томонидан 2022 йилда картошканинг 

“Тошкент эртагиси” навига (NAP 00419) рақамли патент олинган; 

янги яратилган “Тошкент эртагиси” нави Республикамизнинг 

Самарқанд ва Андижон вилоятларидаги фермер хўжаликларида, жами 8,7 

гектар майдонга жорий этилган; 

картошканинг серҳосил, эртапишар ва истиқболли “Тошкент эртагиси” 

навининг уруғчилиги ва етиштириш агротехнологияси бўйича илмий 

асосланган тавсиянома ишлаб чиқилган ҳамда ишлаб чиқаришга тадбиқ 

этилган. 

Тадқиқот(ихтиро патенти) натижаларининг ишончлилиги. Дала 

тажрибалари мутахассислар томонидан апробациядан ўтказилиб 

баҳоланганлиги, назарий ва амалий натижаларнинг бир-бирига мос 

келганлиги, ишлаб чиқаришга жорий этилганлиги, тадқиқот натижаларининг 

ҳалқаро ва маҳаллий тажрибалар билан таққосланганлиги, кузатилган 

қонуниятлар ва олинган хулосаларнинг мослиги, тажриба натижалари 

ҳалқаро ва республика миқёсидаги илмий-амалий анжуманларда муҳокама 

қилинганлиги ҳамда Ўзбекистон Республикаси Вазирлар Маҳкамаси 

ҳузуридаги Олий аттестация комиссияси томонидан эътироф этилган илмий, 

маҳаллий ва хорижий нашрларда чоп этилганлиги натижаларнинг 

ишончлилигини асослайди. 

Тадқиқот (ихтиро патенти) натижаларнинг илмий ва амалий 

аҳамияти. Тадқиқот натижаларининг илмий аҳамияти жаҳон генофондидан 

географик келиб чиқиши турли мамлакатларга мансуб бўлган картошканинг 

коллекция намуна ва линияларини комплекс ўрганиш .  

Тадқиқот натижаларининг амалий аҳамияти шундаки, жами Ҳалқаро 

картошкачилик марказидан келтирилган янги 15 та линия намуналари 

шунингдек, маҳаллий ҳамда хорижий коллекция нав намуналари ўрганилиб, 

шундан эртапишар ва ултра эртапишар нав ва линиялар ажратилган, 

аналитик селекция усулидан фойдаланиб якка ва оммавий танлаш 

натижасида картошканинг ультра эртапишар “Тошкент эртагиси” нави 

Республикамиз тупроқ-иқлим шароитида турли муддатларда экилиб 

синовдан ўтказилган ва ижобий натижаларга эришилган. Ишлаб чиқаришда 

ушбу нaв Самарқанд вилояти, Тойлоқ туманида 1,9 гектар, Андижон 

вилояти, Андижон туманида 2,7 гектар, Жалақудуқ туманида 2,1 гектар ва 

Қўрғонтепа туманида 2 гектарга жорий этилган. Жорий этилган 

хўжаликларда гектаридан ўртача 26-28 тонна ҳосил олишга эришилган. Янги 

яратилган нав ҳосилдорлиги стандарт (Санте) навга нисбатан 24 % га ёки 1,0-

1,5 т/га ортганлиги билан ифодаланади. 

Тадқиқот (ихтиро патенти)нинг натижаларининг жорий 

қилиниши. Тадқиқот натижалари Самарқанд ва Андижон вилоятларининг 

сабзавотчиликка ихтисослашган фермер хўжаликларида жорий қилинган: 

картошканинг юқори ҳосилдор, ултра эртапишар (ўсув даври 60-65 

кун) янги “Тошкент эртагиси” нави яратилган ва Республиканинг барча 

ҳудудларида экиш учун тавсия этилган (Ўзбeкиcтoн Pecпубликacи Қишлoқ 

хўжaлиги вaзиpлигининг 2025 йил 25 апрелдаги №07/23-04/1938-сон 

маълумотномаси). Натижада, Республикамиз картошка генофонди юқори 

ҳосилли, ултра эртапишар (ҳосилдорлиги - 27,0-28,0 т/га, товар ҳосили 98-99 %, 

туганаклари вазни ўртача 165-172 грамм) янги картошка нави билан 

бойитилган; 

Картошканинг янги “Тошкент эртагиси” нави 2024 йил Самарқанд 

вилояти, Тойлоқ туманидаги “Маттитош- Аслам” фермер хўжалигида 0,3 

гектар, “Туроб бобо” фермер хўжалигида 0,25 гектар, “Фотима-Зухра 

Асилбек” фермер хўжалигида 0,35 гектар, “Семруғ Рахнамо” фермер 

хўжалигида 0,4 гектар, “Зарафшон” фермер хўжалигида 0,6 гектар, туман 

бўйича жами 1,9 гектар майдонларда (феврал ойининг учинчи декадасида 

70х25 см схемада экилди), шунингдек Андижон вилояти, Андижон туманида 

“Эколклин Анд” фермер хўжалигида 0,5 гектар, “Уруғчи” фермер 

хўжалигида 0,4 гектар, “Мирза уруғчи элита” фермер хўжалигида 1,0 гектар, 

“Давр” фермер хўжалигида 0,8 гектар, Жалақудуқ тумани “Азизбек” фермер 

хўжалигида 0,8 гектар, “Қобилжонинг кўркам даласи” фермер хўжалигида 

0,7 гектар, “Чашма файз барака ерлари” фермер хўжалигида 0,6 гектар, 

Қўрғонтепа тумани “Тараққиёт юксак мақсади” фермер хўжалигида 0,6 

гектар, “Моҳира дурдонаси фермер хўжалигида 0,7 гектар, “Тараққиёт” 

фермер хўжалигида 0,7 гектар, туман бўйича жами 6,8 гектар (март ойининг 

биринчи декадасида 70-25 см схемада экилди) майдонларда етиштирилди. 

Самарқанд ва Андижон вилояти бўйича жами 8,7 гектар майдонларда ишлаб 

чиқаришда амалиётга жорий қилинган. Натижада, ҳар гектар майдондан 26-

28 тоннагача ҳосил олишга эришилган. Мазкур навни фермер хўжаликларида 



10 

экишдан 22,4-25,6 млн сўм соф даромад олишга, бошқа хориж картошка нав 

намуналарига нисбатан ўртача ҳосилдорлик 24% гача юқори бўлган. 

Тадқиқот (ихтиро патенти) натижаларининг апробацияси. 

Тадқиқот натижалари 4 та, шу жумладан 2 та ҳалқаро ва 2 та республика 

илмий-амалий анжуманларида муҳокамадан ўтказилган. 

Тадқиқот (ихтиро патенти) натижаларининг эълон қилинганлиги. 

Илмий-тадқиқот мавзуси бўйича жами 8 та илмий нашрлар эълон қилинган 

бўлиб, шундан Ўзбекистон Республикаси Олий аттестация комиссияси 

томонидан тавсия этилган ҳорижий илмий журналда 2 та мақола, ҳорижий 

илмий анжуманларда 2 та мақола, маҳаллий илмий журналларда 2 та мақола, 

республика илмий анжуманларида 2 та мақола чоп этилган. 

I- БОБ ТАДҚИҚОТ (ИХТИРО ПАТЕНТИ) НИНГ АСОСИЙ 

МАЗМУНИ 

Тадқиқотдаги картошканинг коллекция намуналари 2012-2024 йиллар 

давомида Тошкент вилояти тупроқ-иқлим шароитларида морфо-биологик ва 

қимматли хўжалик белгилари бўйича ўрганилди, нав намуналарида 

танловлар ҳамда конкурс нав синовлари ўтказилди. 

Тадқиқотлар Сабзавот, полиз экинлари ва картошкачилик илмий 

тадқиқот институтида бажарилди.  

Дала тажрибалари, Сабзавот, полиз экинлари ва картошкачилик илмий 

тадқиқот институтининг, Тошкент тажриба хўжалиги дала майдонида олиб 

борилган бўлиб, асосан аналитик селекция услубида кўп марталик якка ва 

оммавий танлаш асосида картошканинг қимматли хўжалик белгиларига эга 

эртапишар, серҳосил, эртаги муддатларда етиштиришга мос, айрим ташқи 

муҳит омилларига бардошли навини яратишга қаратилган. 

1.1-§. Картошка (Solanum tuberosum L.) экинининг ботаник 

тавсифи. 

Картошка томатдошлар оиласига (Solanaceae) мансуб бўлиб, Solanum 

авлодини ташкил этади. Бу авлод 200 дан зиёд ёввойи, ярим ёввойи ва 

маданий турларни ўз ичига олиб, шундан фақат битта (Solanum tuberosum L.) 

маданий ҳолда етиштириб келинади. Картошка ўз ватани Жанубий 

Америкадан тортиб бошқа мамлакатларда ҳам кенг тарқалган сабзавотлардан 

биридир. Марказий Осиёга картошка ХIХ асрнинг 50-чи йилларида 

Сибирдан келтирилган. Ўзбекистонга эса картошка биринчи марта 1855-1856 

йилларда Бўстонлиқ туманига келтирилган. 

Картошка дунё деҳқончилигида майдони бўйича буғдой, шоли, 

маккажўхоридан кейинги ўринда, аҳамияти жиҳатдан эса иккинчи ўринда 

туради. Шунинг учун ҳақли равишда “иккинчи нон” деб юритилади. 

Картошка туганаги таркибида крахмал, оқсил, оқсилсиз азотли бирикмалар, 

эрувчан углеводлар, минерал моддалар ва липоидлар (ёғсимон моддалар) ва 

бошқа озиқабоп моддалар мавжудлиги уни юқори озиқали қийматга эга 

бўлишини таъминлайди. Туганак биокимёвий таркиби 75% сув ва 25% қуруқ 

моддадан иборат. Қуруқ модданинг 70-80% крахмал бўлиб, туганакда унинг 

миқдори 13-20%, оқсил-2-3%, клетчатка – 1%, мой – 0,2-0,3%, шакар – 1%, 

кул 0,8-1,0% ни ташкил этади.  

Бундан ташқари у витаминлар (С, В1-В3, РР, К ва каротиноидлар) 

ҳамда минерал тузлар ва элементлар манбаидир. Айниқса, ёш пишмаган 

туганаклар С витамини ёки аскорбин кислотасини 40 мг/% гача сақлайди. 

Туганаклар пишганда ва сақлаш мобайнида С витаминнинг миқдори камайиб 

боради. 

Ёш ўсаётган одам организми суяк ва мускулларининг мустаҳкам ва 

бақувват бўлишида туганак таркибидаги минерал элементлар (кальций, 

темир, йод, олтингугурт, фосфор, калий кабилар) муҳим ўрин тутади. 

Картошка оқсили таркибида алмашинмайдиган аминокислоталарни (лизин, 

лейцин, валин, тирозин, изолейцин, метионин, триптофан кабилар) кўп 

сақлайди ва ўзининг биологик аҳамияти бўйича бошқа экинлар оқсилидан 

юқори туради.  

Агар, тухум оқсилини одам организми 100% ўзлаштирса, буғдой уни 

оқсилини 64%, картошка туганаги оқсилини эса 85% ўзлаштиради.  

Картошка туганаги таркибида Менделеев даврий жадвалидаги 26 та 

элемент борлиги аниқланган. Шунинг учун ўсимлик мойига қарсилдоқ қилиб 

қовурилган картошка тиббиёт мутахассисларининг таъкидлашича, одам 

организмининг жазирама иссиққа чидамлигини оширар экан. Картошкадан 

500 дан зиёд турли мазали таомлар тайёрланади. Ҳозирги кунда у 

халқимизнинг йил давомида севиб истеъмол қиладиган маҳсулотларидан 

ҳисобланади. 

Картошка экинининг агротехник ва агроиқтисодий аҳамияти ҳам катта. 

Чунки, чопиқ талаб экин бўлгани учун картошка етиштирилган майдонлар 

тупроғи юмшоқ ва бегона ўтлардан тозаланиб, кўплаб бошоқли ва дуккакли 

дон экинлари учун яхши ўтмишдош ҳисобланади. Кўпчилик мамлакатларда 

шудгорни банд қилувчи экин сифатида ўстирилади. 

 

1.2-§. Морфологик хусусиятлари  

Илдизи. Картошка ҳақиқий уруғидан кўпайтирилганда унинг 

бошланғич илдизчасидан кўп сондаги ён илдизлари бўлган энг биринчи 

асосий илдизи ривожланади. Туганакдан ҳосил бўлган картошка ўсимлиги 

попук илдизли бўлади. Тупнинг илдиз тизими айрим пояларнинг илдизлари 

мажмуасидан ташкил топган. Шунинг учун илдиз тизимининг бақувват 

бўлиши тупдаги поялар сонига боғлиқдир. Бир пояга ўртача 20-25 та илдиз 

тўғри келади. 

Илдиз тизимида уч гуруҳ илдиз бор: туганак кўкариб чиқа 

бошлаганида ҳосил бўладиган ўсувчи кўзча бирламчи илдизлар; ўсув даври 

мобайнида гуруҳ-гуруҳ бўлиб 4-5 донадан ҳар бир оқтомир ёнида ҳосил 

бўладиган илдизлар; оқтомирларида 3-4 донадан ҳосил бўладиган илдизлар. 

Оқтомир илдизчалари у даражада узун бўлмайди, кам шохлайди ва 

ўсимликлар, туганакларни озиқлантиришда иштирок этадилар. Бу илдизлар 

нисбатан кам шохлайди. 

Картошка илдизи тупроқ ичига у даражада чуқур кириб бормайди, бир 

ўсимликни илдиз тизими диаметри – 0,5 м атрофида бўлади. Илдизлари 

тупроқнинг 0-70 см қатламида жойлашади, 22-60 фоиз илдизлари ернинг 

ҳайдалма қатламида тарқалади, айрим илдизлари тупроқнинг 1,5-2,0 м 

чуқурлигигача ўсиб боради. Ўртаги ва кечки навлар илдиз тизими, эртаги 

навларникига нисбатан кучли ривожланган бўлади. Илдиз тизимини бақувват 

бўлиши етиштириш шароитига боғлиқ. Илдиз тизими гуллаш даврида энг 

кўп ривожланади. Илдизнинг кундалик ўсиши қуруқ вазнини 2,5-3,0 грамни 

ташкил этади.  

Пояси. Тупроққа экилган туганак ўсимталаридан (кўзчаларидан) ер 

устки поялари ривожланади. Туганакда шаклланган кўзчалар миқдори 

тупдаги поялар сонини белгилайди. Одатда, йирик туганакдан ҳосил бўлган 

ўсимлик, майда туганакдан ҳосил бўлганга нисбатан кўп пояли бўлади. 

Ҳосилни кўп ёки кам бўлиши тупдаги поялар сонига маълум даражада 

боғлиқ. Шунинг учун туганак кўп кўзчаларини унишига таъсир этувчи чора- 

тадбирлар туганакни кесиш, ўсишни бошқарувчи моддаларни, нур таъсир 

эттириш ва бошқаларни қўллаш фойдалидир. 

Ер устки пояси ўтсимон, аввал тик, сўнг ёйилиб ўсадиган, майда тук 

билан қопланган, кўндаланг кесими уч-тўрт қиррали, таркибида хлорофилл 

бўлгани учун ранги кўк. Поя баландлиги ўсимликни ўсиши ва ривожланиши 

билан боғлиқ бўлиб, у гуллаш даврида энг узун бўлади. Эртаги навларга 

нисбатан, ўртаги ва кечпишарлар бўғинлари сони кўплиги ва пояси баланд 

бўйли бўлиши билан ажралиб туради. Поя баландлиги экиш қалинлиги, 

тупроқ унумдорлиги ва намлигига кўра ўзгарувчан бўлади (30 см дан 150 см 

гача).  

Барглари. Уруғ ва туганак кўкариб ҳосил қилган биринчи барг, оддий 

четлари текис бўлади. Ўсимлик ўсиб катталашган сари узуқ-узуқ-тоқ 

патсимон қирқилган барг, аввал бир, сўнг уч ва ундан кўп учки бўлакдан ва 

барг банди билан қўшилиб кетган ўзак, ўзакчаларда жойлашган қарама 

қарши ён бўлаклардан тузилган. Баргнинг учки тоқ бўлаги шакли ва 

йириклигига кўра ён бўлаклардан каттароқ бўлади.  

Барг банди асосида майда ҳар хил шаклдаги баргчалар (қулоқчалар) 

бўлади. Барглар поя бўйлаб спирал шаклида жойлашган бўлиб, фазода 

жойлашиши эса горизонталга яқин. Айрим навлар барглари осилганроқ ёки 

бироз кўтарилганроқ холда жойлашади. Барг сатҳи катта бўлса у жуда юпқа 

(0,21-0,34 мм) бўлади. 

Гуллари. Картошка ўсимлиги гули гултўдага йиғилган бўлиб, тарқоқ 

гажак ҳосил қилади ва у турли узунликдаги умумий гул тўпламини ҳосил 

қилади. Чангдони олов ранг, сарғимтир, кўкимтир-сариқ ва кўкимтир рангли 

бўлади. Улар конуссимон ёки цилиндрсимон устунга йиғилган. Гул чанги 

ўлчами 27-42 мк, ҳаётийлиги 10 кун сақланади, у 26°С ҳароратда яхши ўсади.  

Картошка, гули ўз-ўзидан чангланадиган ўсимлик, аммо четдан 

чангланадиган навлари ҳам учрайди. 

Меваси. Кўп уруғли, икки уч уяли кўк, шарсимон ёки овалсимон 

шаклли резавор-мева. Меваси пишиб етилиш даврида оқимтир рангга кириб 

ёқимли ҳид чиқаради. Аммо, таркибида соланин моддаси кўп бўлгани учун 

истеъмолга ярамайди. 

Ҳар бир мевада 50-100 дона уруғ шаклланади. Уруғи ясси, майда, 

сарғимтир рангли, бироз букилган муртакли. 1000 дона уруғнинг вазни – 0,5 

г. Уруғни узунлиги 1,7-2,1 мм, эни – 1,1-1,6 мм, қалинлиги –0,2-0,5 мм бўлиб, 

унувчанлигини 7 йилгача сақлайди. Кам навлар яхши мева ҳосил қилади. 

Ўзбекистоннинг пастекислик ерлари шароитида мева ҳосил қилиши суст 

бўлиб, тоғ шароитида эса яхши мева беради.  

Туганак. Ўзида озиқ моддаларни тўплайдиган, узоқ сақлана олиш ва 

кўпайиш хусусиятига эга бўлган ер остки пояни (оқ томирни) йўғонлашган 

учки қисмидир Оқ илдизнинг тугунаги бириккан қисми – киндик, қарама-

қарши томони-учи дейилади. 

Янги ҳосил туганаклари тезда кўкармайди, чунки улар табиий тиним 

даврида бўлади. Тиним даври давомийлиги турли навларда турлича бўлиб, у 

5 ҳафтадан 16 ҳафтагача давом этади. 

Туганаклар шакли, ранги, кўзчаларини юза ёки чуқур жойлашиши, 

қоши шакли ва этининг ранги турлича бўлади. Буларни барчаси нав, тупроқ 

иқлим шароити, қўлланиладиган агротехника ва бошқа омилларга боғлиқ. 

Туганаклар думалоқ, думалоқ-овалсимон, тухумсимон, чўзиқ-

овалсимон, чўзинчоқ, япалоқ, бармоқсимон, шохсимон, бочкасимон, 

шолғомсимон ва бошқа шаклларда бўлади. Туганак пўсти: оқ-сариқ доғли, 

пушти, қизил, оч зангори ва кўкимтир – бинафша рангли бўлади. Туганак эти 

кўп ҳолларда оқ ёки турли даражада сарғимтир ва айрим навларда эса қизил 

ёки бинафша-кўкимтир бўлади. Оқ, сариқ этлиларда турли ўлчамга эга 

бўлган кўк ва қизил доғлар бўлиши мумкин. 

1.3-§. Биологик хусусиятлари 

Ҳароратга муносабати. Картошка нисбатан паст ҳарорат 

ўсимлигидир. Туганакларнинг нишлаши ва кўкариши ҳарорат 5-6 0С дан 

юқори бўлганда бошланади. Кўкариб чиқаётган ва чиққан ўсимликларнинг 

тез илдиз ҳосил қилиши учун ҳарорат 7 0С дан пасаймаслиги лозим. Шунинг 

учун картошка туганаклари тупроқ 10 см қатлами 7-8 0С исиганда экилади. 

Ҳарорат 18-20 0С бўлганда ўсимликлар тез кўкариб чиқади. 

Картошка уруғлик туганаклари униб чиқиши учун 240-300 0С фойдали 

ҳарорат йиғиндисини талаб этади. Ҳарорат 3 0С дан паст ва 35 0С дан юқори 

бўлганда туганакдаги куртакларнинг ўсиш ва ривожланиши тўхтади. 

Картошка палагининг ўсиш ва ривожланиши учун қулай ҳарорат 18-23 0С. 

Палаклари паст ҳароратга таъсирчан. Агар ҳарорат -1-2 0С га пасайиб, 5-6 

соат давом этса, у нобуд бўлади. Ана шундай қисқа муддатли совуқдан 

зарарланган ёш ўсимликларнинг регенерация (қайта тикланиш) қобилияти 

юқори бўлади. Бундай ўсимликлик майдонлари дарҳол қатор ораси ишланиб, 

азотли ўғитлар билан озиқлантирилиб суғорилса, етарли. 

Картошканинг ўсиб-ривожланиши учун 18-210С қулай ҳарорат 

ҳисобланади. Юқори ҳароратда гул ва ғунчалар тўкилиб кетади, 27-29 0С да 

эса гуллашдан тўхтайди. Туганакнинг жадал шаклланиши учун тупроқ 

ҳарорати 18-20 0С қулай ҳисобланади. Ҳарорат 6 0С дан паст ва 23 0С дан 

юқори бўлса, туганак ҳосил бўлиши секинлашади, ҳарорат 2 0С дан пасайса, 

26-29 0С дан ошганда эса мутлақо тўхтайди. Паст (-1, -20С) ва юқори 

ҳароратдан туганаклар нобуд бўлади.  

Ёруғликка муносабати. Ёруғлик баргларда органик моддаларни 

синтез қилиш ва ўсимликни сурункали ўсиши учун зарур. Картошка учун 

ёруғликни жадаллиги, ёруғ кунни давомийлиги ва қуёш нури спекторининг 

радиацияси жуда муҳимдир. Картошка ёруғсевар ўсимлик. Ёруғлик 

етишмаса туганакларда хлорофилли бўлмаган, мўрт ўсимталар ҳосил бўлади. 

Картошка ўсимлиги ўсаётган майдонни соялаш ҳосилдорликни кескин 

камайтиради, айрим холларда у нобуд бўлади. Ёруғлик жадаллигига талаб 

бошқа омиллар билан, биринчи навбатда ҳарорат билан қўшиб қаралиши 

зарур. Ҳарорат 10°С яқин бўлиб, бироз сояланган ерда ўсаётган картошка ер 

устки қисми қийналиб ўсади ва деярли туганаклар ҳосил қилмайди.  

Ёруғлик уруғлик туганакларни экишга тайёрлашда катта аҳамиятга эга. 

Эртаги картошка етиштиришда уруғлик туганаклар яровизация қилинади. 

Бунинг учун уруғликлар 10-120С ҳароратда сутка давомида 10-12 соат 

ёритиладиган хоналарда 3-4 ҳафта мобайнида ундирилади. Бу эртаги 

картошка етиштиришда кенг тарқалган тадбирлардан ҳисобланади. 

Сувга талаби. Картошка тупроқ ва ҳаво намлигига талабчан. 

Ўсимликнинг ўсиш ва ривожланиш даврларида намга бўлган талабчанлиги 

турлича. Бу албатта, унинг биокимёвий таркиби (70-85% гача сув), 

морфологик тузилиши, кўп миқдорда биомасса ҳосил қилиши, барг сатҳини 

шакллантириши ва илдиз тизимининг нисбатан юза жойлашиши билан 

боғлиқ. 

Айрим қуёшли иссиқ кунларда картошка бир туп ўсимлиги 4 литр сув 

буғлатади ёки бир килограмм туганак ҳосил қилиш учун 65-140 литр сув 

талаб қилади. Биргектардан 200-300 центнер ҳосил олиш учун 5000-6000 

метр куб сув сарфланади. 

Картошка палагининг етарли даражада ўсиши ва юқори туганак ҳосили 

тўплаш учун энг қулай шароит тупроқнинг намлиги дала нам сиғимига 

нисбатан униб чиқишдан шоналашгача 70-75,% шоналашдан палак 

сарғайишгача 80-85,% палак сарғайишдан йиғишгача 75-80% бўлганда қайд 

этилади. 

Озиқ моддаларга талаби. Картошка тупроқдаги озиқ элементларга 

талабчан ўсимлик. Бу унинг биологик хусусиятлари, кўп миқдорда биомасса 

тўплаши ва нисбатан илдиз системасининг кучсиз ривожланганлиги билан 

боғлиқ. Ўртача ҳар 100 центнер (10 тонна) картошка ҳосили ўзи билан 50 кг 

азот, 20 кг фосфор, 90 кг калий олиб чиқади. 

Озиқ элементларни ердан олиш бўйича картошка, лавлаги ва баъзи 

техника ҳамда сабзавот экинларини ҳисобга олмаганда, кўпчилик экинлардан 

устун туради. Картошканинг озиқ элементларга талаби ўсиш даврида тупроқ-

иқлим шароитларига, агротехник даражасига, тупроқ унумдорлигига, навга 

ва ҳосилдан фойдаланиш йўналишига қараб турлича ўзгаради. Бошқа 

экинлардан фарқли ўлароқ, картошка ривожланишининг бошланғич 

даврларида озиқ моддаларга талабини уруғлик она туганакдан олиб 

қондиради. Ўсимлик кўкариб, илдиз тизимини етарли ривожлантиргач ҳам 

уруғлик она туганак озиқ моддаларидан фойдаланади.  

Лекин, картошка палагини шакллантириш даврида азотли 

озиқлантиришга катта эҳтиёж сезади. Фосфор ва калий элементларини 

ўзлаштириш бу даврда аста-секин боради. Гуллаш бошлангач, ўсимликда 

туганак тугиш жадал кечади. Бу даврда ўсимликнинг озиқ элементларни 

ўзлаштириши тез ва юқори бўлади.  

Юқоридаги макро элементлар билан бир қаторда микро элементлар 

(бор, марганец, мис, кобальт, молибден, рух кабилар) билан ҳам таъминлаш, 

ўсимликнинг ўсиши, ривожланиши, касаллик ва бошқа ноқулай шароитларга 

чидамлилигини ошириб, ҳосил миқдори ҳамда сифатига ижобий таъсир 

кўрсатади. 

Тупроққа талаби. Картошка юмшоқ тупроқ экини. Чунки унинг 

туганаги ер остида шаклланади. Шунинг учун у тупроқнинг ҳаво режимига 

юқори талабчан. Тупроқ ҳавосининг таркибидаги кислород картошка илдиз 

системасининг етарлича нафас олиши учун 5% дан, туганак ҳосил бўлиши ва 

ўсиши учун эса 20% дан кам бўлмаслиги лозим. Кислород миқдори 2% дан 

пасайса ёки карбонат ангидрид гази 1% дан ошса ўсимликнинг ўсиши ва 

ривожланишига ҳамда туганак тугишига салбий таъсир этади. Шунинг учун 

картошка юмшоқ, сув ва ҳавони яхши ўтказадиган ерларда яхши ўсади. 

Оғир соз тупроқли ерларда механик таркиби енгил қумоқ ва қумлоқ 

тупроқли ерлардагига нисбатан ёмон ўсади. Бундай ерлардан мўл ҳосил 

олиш учун юқори нормада органик ваминерал ўғитлар солиш ёки сидератлар 

экиш, сўнгра экиш олди ерни ниҳоятда яхшилаб ишлаш ва ўсиш даврида 

экин қатор ораларини тез-тез сифатли юмшатиб туриш керак. Тупроқнинг 

ҳажм массаси 0-30 см қатламда 1,25-1,30 г/см3 бўлса, картошка ўсимлиги 

ўсиши, ривожланиши ва етарли товар ҳосил тўплаши учун қулай шароит 

яратилади. 

Картошка шўр ерларда яхши ўсмайди, айниқса, хлорли шўрланиш 

ўсимликка ёмон таъсир кўрсатади. Академик В.И. Зуев таъкидлашича, 

тупроқ таркибидаги хлор 0,015-0,020% дан ошса, ҳосилдорлик сезиларли 

камайиб, 0,05-0,07% бўлса, ўсимликда туганаклар деярли ҳосил бўлмайди. 

Шунинг учун бундай шўрланган ерларда картошка ўстиришдан олдин 

тегишли мелиоратив тадбирлар ўтказилиши шарт. Картошка экини тупроқ 

эритмасининг кучсиз кислотали (рН=5-6) бўлишини хоҳлайди. Лекин, 

нейтрал ва кучсиз ишқорий тупроқларда яхши ўсиб, юқори ҳосил беради. 

II-БОБ. КАРТОШКАНИНГ (SOLANUM TUBEROSUM L.) ЖАҲОН 

ГЕНОФОНДИДАН ФОЙДАЛАНИШ АСОСИДА СЕЛЕКЦИЯНИНГ 

ТУРЛИ ЙЎНАЛИШЛАРИ УЧУН БИРЛАМЧИ МАНБАЛАР 

АЖРАТИШ. 

Республикамизда ҳозирги кунда картошкачиликни ривожлантиришда 

асосий вазифалар картошка етиштиришни кўпайтириш, ҳосилдорликни 

ошириш, уруғчилик тизимини ривожлантириш, фермер ва шахсий томорқа 

хўжаликларини ҳамда қишлоқ хўжалик корхоналарини соғлом, сифатли 

уруғлик материал билан таъминлаш кабилар ҳисобланади. 

Дунё бўйича картошканинг 2000 дан ортиқ навлари мавжуд. Бугунги 

кунда республикада экиш учун тавсия этилган қишлоқ хўжалиги экинлари 

давлат реестрига киритилган картошканинг 166 га яқин навлари бўлиб, 

шундан, 21 та нави маҳаллий шароитда олимларимиз томонидан яратилган. 

Эртаги картошкадан барқарор юқори ва сифатли ҳосил олиш энг 

аввало ўсув даври 75-90 кун бўлган туганаклари жадал шаклланадиган 

тезпишар ва ўрта тезпишар навлар - Sante, Kondor, Binella, Кaratop, Аrinda, 

Аrizona, Saviola, Бахро-30, Gala, Невский, Қувонч-16/56 м, Red Skarlet, 

Sylvana, Evolution, Боғизоғон, Аlvara, Аlmera, Аladin, Volare, Romano, 

Маrfona, Memphis, Cоsmos, Roko, Яроқли-2010 кабилар экилгандагина 

олинади. Бу навлар ўсув даврининг 60-70 кунлари ҳар гектаридан 18-20 

тоннадан ошириб ҳосил олишни таъминлайди. Ўсув даври 90 кун ва зиёд 

ўртапишар навлар эртаги муддатда етиштиришга ярамайди. Чунки, уларда 

ҳосил тугиш ёзнинг жазирама кунларига тўғри келиб қолади. 

Танлов боғчасида ҳалқаро картошкачилик маркази (CIP) дан 

келтирилган намуналар, хорижий ва маҳаллий линиялар эртаги муддатда 

таққослаб ўрганилди.  

2.1-§. Картошка коллекция намуналарини ҳар томонлама ўрганиш 

Картошканинг хорижий давлатларидан келтирилган ҳамда маҳаллий 

нав намуналарини ҳар томонлама ўрганиш мақсадида картошканинг 

қуйидаги 25 та нав намуналари экилди (1-жадвал). 

Картошка нав намуналарининг фенологик кузатув натижалари бўйича 

маълумотлар келтирилди. 

2.1-жадвал 

Картошка нав намуналарининг фенологик кузатув натижалари 

(2018-2020 йй). 

 

Тажрибадаги картошка коллекция нав намуналари стандарт 

республикамизда узоқ йиллардан буён экиб келинаётган ўзининг 

эртапишарлиги ва ҳосилдорлиги билан бошқа хорижий навлардан ажралиб 

чиқган “Санте” нави билан таққослаб ўрганилди. 

Ҳалқаро картошкачилик маркази (CIP) дан келтирилган картошка 

линиялари Л-1, Л-2, Л-8, Л-9, Л-12, Л-16, Л-20, Л-22, Л-26, Л-29, Л-31, Л-33, 

№ 

Нав 

намуналар

и 

Нав 

намуналарни 

келиб 

чиқиши 

Ниҳолларнинг 

униб чиқиши, 

кун 

Ёппасига униб чиққандан то ..., кун 

шоналаши Гуллаши 

10% 75% 10% 75% 10% 75% 

1 Санте (st) Нидерландия 14 23 23 31 33 40 

2 Пском Ўзбекистон 14 19 23 30 32 39 

3 Серҳосил Ўзбекистон 16 22 23 28 32 36 

4 Умид-2 Ўзбекистон 17 20 25 29 35 43 

5 Ақроб Ўзбекистон 15 22 23 29 34 41 

6 
Ҳамкор 

1150 
Ўзбекистон 17 23 21 30 34 45 

7 Романо Нидерландия 16 20 23 29 32 42 

8 Белоросса Германия 14 22 21 28 31 38 

9 Кондор Нидерландия 15 20 24 29 32 38 

10 Лилея Белоруссия 14 22 24 30 30 39 

11 Розара Германия 17 23 24 31 34 43 

12 Л-1 CIP 13 22 22 30 31 38 

13 Л-2 CIP 13 21 22 28 30 37 

14 Л-8 CIP 12 20 20 26 27 36 

15 Л-9 CIP 12 19 20 29 32 37 

16 Л-12 CIP 13 21 22 27 30 36 

17 Л-16 CIP 16 23 23 32 35 44 

18 Л-20 CIP 14 21 22 30 32 37 

19 Л-22 CIP 17 24 24 33 35 43 

20 Л-26 CIP 16 25 23 32 36 43 

21 Л-29 CIP 15 24 22 33 35 45 

22 Л-31 CIP 16 26 24 35 36 41 

23 Л-33 CIP 15 24 26 33 36 43 

24 Л-38 CIP 15 25 27 32 35 42 

25 Л-65 CIP 11 18 19 25 30 35 

Л-38, Л-65 ва маҳаллий навлар Кўксарой, Бардошли, Қувонч, Диёра, Ҳамкор 

1150 ҳамда хорижий навлар Романо, Белоросса, Кондор, Лилея, Розара каби 

нав ва линиялар Сабзавот, полиз экинлари ва картошкачилик илмий-тадқиқот 

институтининг Тошкент тажриба тажриба даласида 70×25 см схемада 25 та 

намуна қайтариқсиз, март ойининг учунчи декадасида экилди, 2 қатордан 

узунлиги 40 м жами тажриба майдони 300 м2 ни ташкил қилади. 

Эрта баҳорда экилган картошка нав намуналарининг ниҳолларни униб 

чиқиши, ёппасига униб чиққанидан то ўсимликларнинг шоналаши ва 

гуллашигача бўлган кунлар аниқланди. Бунда стандарт нав сифатида экилган 

“Санте” навининг ниҳолларини 10 % униб чиқишига 14 кун 75 % униб 

чиқишига 23 кун, туганаклар униб чиққанидан ўсимликларнинг 75 % 

шоналашигача 31 кун, униб чиққандан гуллашигача бўлган давр эса 40 кунни 

ташкил этди. 

Картошка намунларида фенологик кузатув ва биометрик ўлчов ишлари 

олиб борилди. Стандарт “Санте” нави униб чиқиши 10 фоизи 14 кунда, 75 

фоизи 23 кунда униб чиққан бўлса, унга нисбатан Л-1, Л-2, Л-8, Л-9, Л-12, Л-

65 линиялари стандарт “Санте” навидан 1-2 кун олдин униб чиқди. 

Стандарт “Санте” навининг 10 фоизи 23 кунда 75 фоизи 31 кунда 

шоналаган бўлса, Ҳамкор 1150, Белоросса, навлари ва Л-1, Л-2, Л-8, Л-9, Л-

12, Л-20 линияларида нихолларнинг 10 фоиз ва 75 фоиз шоналаши стандарт 

“Санте” навидан 1-4 кун олдин кузатилди. 

Пском, Серҳосил, Ақроб, Романо, навлари ва Л-16, Л-26, линияларида 

ниҳолларнинг 10 фоиз шоналаши стандарт “Санте” нави билан бир кунда 

амалга ошганлиги кузатилди. 

Кондор, Лилия, навларида ниҳолларнинг 10 фоиз шоналаши стандарт 

“Санте” навидан 1 кун кейин 75 фоизи 1-2 кун олдин шоналагани кузатилди. 

Л-22, Л-31, Л-33, Л-38 линияларида ниҳолларнинг 10 фоиз 75 фоиз 

шоналаши стандарт “Санте” навидан 2-4 кун кеч кузатилди. 

Пском, Серҳосил, Белоросса, Кондор, навлари ва Л-1, Л-2, Л-8, Л-9, Л-

12, Л-20, Л-65 линияларида ниҳолларнинг 10 фоиз 75 фоиз гуллаши стандарт 

“Санте” навидан 1-5 кун олдин кузатилди. 

Картошка нав намуналарининг биометрик ўлчов натижалари тахлил 

қилинди (2-жадвал). 

2.2-жадвал 

Картошка нав намуналарининг биометрик ўлчов натижалари  
(2018-2020 йй). 

 

№ 
Нав 

намуналари 

Нав 

намуналар 

келиб 

чиқиши 

поялар 

сони, 

дона 

Ўсимлик бўйи баландлиги, см 

шоналаш гуллаш 
гуллаш 

охири 

палак 

сарға-

йиши 

ковлаш 

олди 

1. Санте (st) Нидерландия 3,9 20,3 33,2 40,8 50,2 53,4 

2. Пском Ўзбекистон 3,2 17,0 30,9 39,2 49,1 50,2 

3. Серҳосил Ўзбекистон 4,4 20,8 29,6 38,8 48,3 51,3 

4. Умид-2 Ўзбекистон 2,7 19,5 31,0 38,2 47,6 49,2 

5. Ақроб Ўзбекистон 4,4 21,2 28,1 37,7 48,3 51,6 

6. Ҳамкор 1150 Ўзбекистон 4,2 16,0 32,2 39,4 48,2 50,4 

7. Романо Нидерландия 2,8 17,7 29,3 38,1 47,2 49,6 

8. Белоросса Германия 3,0 15,6 27,0 39,3 47,5 49,3 

9. Кондор Нидерландия 4,6 23,1 28,4 37,3 48,6 50,2 

10. Лилея Белоруссия 2,9 18,4 29,8 38,4 48,8 51,3 

11. Розара Германия 4,3 22,2 31,7 39,3 47,1 50,0 

12. Л-1 CIP 4,3 21,1 29,5 36,7 48,3 51,4 

13. Л-2 CIP 3,3 19,3 32,1 37,8 46,9 48,1 

14. Л-8 CIP 4,5 22,4 29,4 37,7 48,2 52,1 

15. Л-9 CIP 2,0 20,0 30,8 38,3 45,0 51,5 

16. Л-12 CIP 3,4 16,3 31,6 37,4 46,1 50,1 

17. Л-16 CIP 2,2 17,8 30,4 37,6 48,0 51,4 

18. Л-20 CIP 3,1 19,6 28,2 35,7 48,1 51,6 

19. Л-22 CIP 2,0 18,2 26,0 35,8 47,0 51,6 

20. Л-26 CIP 2,9 16,0 31,3 38,4 46,5 50,5 

21. Л-29 CIP 2,4 18,9 27,5 36,2 48,1 50,8 

22. Л-31 CIP 2,5 17,3 28,2 37,0 48,3 51,1 

23. Л-33 CIP 3,0 18,4 29,1 38,1 47,6 48,6 

24. Л-38 CIP 2,1 20,7 30,8 38,3 48,7 50,8 

25. Л-65 CIP 4,7 24,6 35,9 43,4 52,2 55,1 

Ўрганилган намуналарда картошка ўсимлигининг поялар сони 

ўрганилганда, Серҳосил, Ақроб, Разара, Кондор навларида ва Л-1, Л-8, Л-65, 

линияларида поялар сони стандарт навдан ўртача 0,5-0,8 марта кўплиги 

аниқланди. Шунингдек, Пском, Белоросса навлари ва Л-2, Л-20, Л-33 

линияларида поялар сони стандарт “Санте” навига яқин бўлганлиги 

биометрик кўрсаткичларда ўз аксини топди. Жумладан Серҳосил, Ақроб, 

Розара, Кондор навлари ва Л-1, Л-8, Л-65, линияларида шоналаш даврида 

ўсимлик баландлиги, стандарт “Санте” навидан юқори бўлганлиги 

кузатилди. Умид-2, Лилея навлари ва Л-2, Л-20, Л-22, Л-33 линияларида 

ўсимлик баландлиги, стандарт “Санте” навига яқин бўлганлиги аниқланди. 

Олиб борилган тадқиқотларимизда гуллашдан ҳосилни ковлашгача бўлган 

даврда Пском, Серҳосил, Умид-2, Ақроб, Ҳамкор 1150, Романо, Белоросса, 

Кондор, Лилея, Розара нав намуналари ва Л-1, Л-2, Л-8, Л-9, Л-12, Л-16, Л-

20, Л-22, Л-26, Л-29, Л-31, Л-33, Л-38 линияларида ўсимликларнинг 

баландлиги стандарт “Санте” навидан паст бўлди.  

Картошка нав намуналарининг ҳосилдорлик кўрсаткичлари 3-жадвалда 

келтирилган. 

2.3-жадвал 

Картошка нав намуналарининг ҳосилдорлик кўрсаткичлари  

(2018-2020 йй). 

№ Нав намуналар 
Нав намуналарни 

келиб чиқиши 

Ўртача ҳосил-

дорлик, т/га 

Шу жумладан товар 

ҳосил 

т/га % 

1 Санте (st) Нидерландия 25,0 24,8 100,0 

2 Пском Ўзбекистон 22,4 21,5 86.6 

3 Серҳосил Ўзбекистон 24,1 23,3 94,0 

4 Умид-2 Ўзбекистон 25,7 23,7 97,1 

5 Ақроб Ўзбекистон 24,8 24,5 95,5 

6 Ҳамкор 1150 Ўзбекистон 21,0 20,6 83,6 

7 Романо Нидерландия 23,3 23,1 93,1 

8 Белоросса Германия 24,2 24,0 96,7 

9 Кондор Нидерландия 21,7 24,7 99,5 

10 Лилея Белоруссия 24,7 24,1 97,1 

11 Розара Германия 22,5 21,9 88,3 

12 Л-1 CIP 21,8 21,2 85,4 

13 Л-2 CIP 21,9 21,1 85,0 

14 Л-8 CIP 23,6 22,9 92,3 

15 Л-9 CIP 22,2 21,5 86,6 

16 Л-12 CIP 19,8 19,1 77,0 

17 Л-16 CIP 24,7 23,8 95,9 

18 Л-20 CIP 21,5 20,5 82,6 

19 Л-22 CIP 19,3 18,4 74,1 

20 Л-26 CIP 20,4 19,6 79,0 

21 Л-29 CIP 21,7 20,2 81,4 

22 Л-31 CIP 19,7 18,6 75,0 

23 Л-33 CIP 21,6 20,4 82,2 

24 Л-38 CIP 19,7 18,7 75,4 

25 Л-65 CIP 27,5 27,0 108,9 

26 ЭКМТ05=  1,37   

27 Sx %  2,23   

2018-2020 йилллар бўйичa ўртaчa ҳосилдорлик гектaридaн Л-65 

линиясида 27,5 т/га.ни ташкил этди. Шундaн товaр ҳосил 27,0 т/гa ёки 

108,9% ни тaшкил этди. Стaндaрт “Санте” нaви гектaридaн ўртача 

ҳосилдорлик 25,0 тоннa ҳосилни тaъминлaгaн бўлсa, синaлгaн бошқa нaвлaр 

ва линияларда 19,3-24,8 т/гa ҳосилдорлик олинди. Энг юқори ҳосилдорлик Л-

65 линиясида (27,5 т/гa) қaйд этилди ва стандарт навига нисбатан 8,9% га 

юқори бўлди.  

 

1- расм. Картошка коллекцияси нав намуналари фенологик кузатув 

жараёни 

 

 

 

 

2- расм. Картошка коллекцияси тажриба даласида ўсимликлари гуллаш 

фазаси жараёни.  

III-БОБ. КАРТОШКАНИНГ РАҚОБАТ НАВ СИНОВИ 

3.1-§. Картошканинг янги яратилган “Тошкент эртагиси” навини 

рақобат нав синовини ташкил этиш 

Картошканинг рақобат нав синови - бу картошка навларининг 

ҳосилдорлиги, ўсиш шароитига муносабати, касаллик ва зараркунандаларга 

бардошлилигини аниқлаш мақсадида олиб бориладиган тадқиқот 

ҳисобланади.  

Рақобат нав синови картошканинг янги навларни ишлаб чиқаришда, 

ҳосилдорлик хусусиятларини, барқарорлигини, тупроқ-иқлим шароитларга 

мослашувчанлигини текшириш учун амалга оширилади.  

Бунда бир неча картошка навлари бир-бири билан муқобил шаклда 

(униб чиқиши, гуллаши, поя баландлиги, ҳосилдорлик кўрсаткичларига кўра) 

синовдан ўтказилади. 

Бу синовлар картошка етиштирадиган фермерлари учун муҳим, чунки 

улар энг самарали, юқори ҳосилдорликка эга, касалликларга ва 

зараркунандаларга чидамли навни танлашга ёрдам беради.  

Рақобат нав синови, янги картошка навларини яратиш, танлаш 

жараёнида муҳим ўрин тутади. 

Ҳалқаро картошкачилик маркази (CIP) дан келтирилган картошка 

линиялари нав танлов боғчасида экилганда эртаги муддат учун, эртапишар, 

туганаклари бир текис, тупи йиғилган, дегустацион баҳоси юқори, серҳосил 

(Л-65) линияси нав намуналар ичидан ажратиб олинди. 

Олиб борилган тажрибаларда ушбу Л-65 линиянинг қимматли хўжалик 

белгилари ўрганилди. Бу давр ичида мунтазам равишда якка танлов ишлари 

олиб борилди. Ушбу ажратиб олинган линияда ниҳолларнинг униб чиқиши, 

гуллаши, шоналаши стандарт ва бошқа намуналарга нисбатан эрта 

шаклланиб, туганакларини етилиши стандарт “Санте” навига нисбатан 20-25 

кунга эрта етилганлиги аниқланди. Ушбу линиянинг стандарт “Санте” навига 

нисбатан тупдаги ўсимликлар баландлиги 10-12% га, поялар сони, поя вазни, 

барглар сони эса 13-14 % га, барглар сатҳи 10-12 %, туганаклар вазни 6-7 %, 

ҳосилдорлиги стандарт навга нисбатан 11-12 % га юқори бўлганлиги 

тажрибаларда аниқланди. 

Эртаги ва такрорий муддатларда картошка линияларини қимматли 

хўжалик белгиларини комплекс ўрганиш бўйича ажратиб олинган Л-65 

линияси устида илмий-тадқиқотлар давом эттирилди, эртаги ва такрорий 

муддатларда картошка туганакларининг шакли, ранги, ҳосилдорлиги, мазаси 

ва бошқа белгилари бўйича танлов ўтказилди. Асосий хўжалик белгилари 

бўйича бир хилликка келтирилди. Сабзавот, полиз экинлари ва 

картошкачилик илмий-тадқиқот институтининг илмий кенгаши тавсиясига 

кўра картошканинг Л-65 линияси “Тошкент эртагиси” деб номланди ва 

Қишлоқ хўжалиги экинлари навларини синаш марказига ва Интеллектуал 

Мулк Агентлигига топширилди ва ушбу навларнинг Давлат нав синови олиб 

борилди.  

Картошкани янги навини иссиқхона шароитида ҳамда эртаги ва 

такрорий муддатларда очиқ дала шароитида туганакларининг шакли, ранги, 

серҳосиллиги ва бошқа белгилари бўйича танловлар ўтқазилди. Асосий 

қимматли хўжалик белгилари бўйича бир хилликга келтирилди.  

Республикамиз ер майдонларида “Санте” нави кўп экиладиган 

эртапишар нав бўлганлиги учун ушбу нав “Санте”  нави билан таққослаб 

ўрганилди. 

Картошкани янги нави уруғлари эртаги муддатда 20-мартда 340 м2 

майдонга такрорий муддатда 20 июлда 480 м2 майдонга 70×25 см экиш 

схемасида экилди. 

Эртапишарлик. Олиб борилган тажрибаларда янги навнинг 

эртапишарлилик белгиси бўйича ўрганилганда стандарт “Санте” навида 

туганакларининг ёппасига техник етилишига 85 кун талаб этилган бўлса, 

янги “Тошкент эртагиси” навида 65 кун талаб этилди ва стандарт навдан 20 

кун эрта пишганлиги кузатилди.  

Эртаги муддатда экилган картошканинг янги “Тошкент эртагиси” ва 

стандарт “Санте” навларининг фенологик кузатув натижалари 4-жадвалда 

келтирилган. 

3.4-жадвал 

Эртаги муддатда танлов боғчасида экилган картошканинг “Санте” ва 

“Тошкент эртагиси” навларини фенологик кузатув натижалари  

(2020-2021 йй). 

Нав  

намуналари 

Ниҳоларни униб 

чиқиши, кун 

Ёппасига униб чиққанидан то 

...., кун 

шоналаши гуллаши 

10% 75% 10% 75% 10% 75% 

Санте (st) 15 28 24 34 40 52 

Тошкент эртагиси (Л-65) 13 22 20 28 32 38 

Тадқиқот натижаларига кўра, стандарт “Санте” навида ниҳолларни 

униб чиқиши 10 фоизи 15 кунда, 75 фоизи 28 кунда, ёппасига униб 

чиққанидан то шоналашига қадар 10 фоизи 24 кунда, 75 фоизи 34 кунда, 

гуллашига қадар 10 фоизи 40 кунда, 75 фоизи 52 кунда кузатилган бўлса, 

янги яратилган “Тошкент эртагиси” навининг 10-75% ниҳолларини униб 

чиқиши 2-6 кун, ёппасига униб чиққанидан то шоналашига қадар 4-6 кун, 

гуллаши 8-12 кун стандарт навдан эрта бўлганлиги аниқланди.  

Эртаги муддатда танлов боғчасига экилган картошка намуналарининг 

поя баландлиги, поялар сони кўрсаткичлари 5-жадвалда келтирилган. 

3.5-жадвал 

Эртаги муддатда танлов боғчасида экилган картошканинг “Санте” ва 

“Тошкент эртагиси” навларини биометрик ўлчов натижалари  

(2020-2021 йй). 

Нав 

намуналар 

Ўсимликнинг ёппасига гуллаган 

даврида 
Ҳосил йиғиш даврида 

поя баландлиги 

гул ранги 
поя баландлиги поялар сони 

см 

st 

нисбатан, 

% 

дона 

St 

нисбатан, 

% 

см 

st 

нисбатан, 

% 

Санте (st) 50,0 100,0 2,9 100,0 53,2 100,0 оқ 

Тошкент 

эртагиси 
54,8 109,6 3,3 113,8 58,5 109,9 оқ 

Тажрибаларда стандарт “Санте” навининг поя баландлиги ўсимлик 

ёппасига гуллаган даврида 50 смни ташкил этган бўлса, “Тошкент эртагиси” 

нави 54,8 см стандарт навидан 9,6 % га, поялар сони “Тошкент эртагиси” 

навида стандарт “Санте” навига нисбатан 13,8 % га, ёппасига ҳосил йиғиш 

даврида поя баландлиги “Тошкент эртагиси” нави стандарт “Санте” навидан 

9,9 % га юқори бўлганлиги аниқланди. 

Эртаги муддатда танлов боғчасига экилган картошка навларининг бир 

туп ўсимликдаги поя вазни, барглар сони ва барг сатҳи кўрсаткичлари 

6-жадвалда келтирилган. 

3.6-жадвал 

Эртаги муддатда танлов боғчасида экилган картошканинг янги навини 

биометрик ўлчов натижалари (2020-2021 йй). 

Нав 

намуналари 

Бир туп ўсимликдаги  Барг сатҳи  

поя вазни барглар сони барглар сатҳи 

минг м2/га 
г 

st 

нисбатан, 

% 

дона 

st 

нисбатан, 

% 

дм2 

st 

нисбатан, 

% 

Санте (st) 380 100,0 384 100,0 55,4 100,0 31,6 

Тошкент 

эртагиси 
425 111,8 419 109,1 60,2 108,6 34,5 

Тажрибада ўрганилаётган картошка навларининг бир туп ўсимликдаги 

поя вазни, барг сони, бир туп ва бир гектар майдондаги ўсимликларининг 

барг сатҳи кўрсаткичлари турлича бўлди. 

Стандарт сифатида экилган “Санте” навида поя вазнининг оғирлиги 

380 г бўлиб, унга нисбатан “Тошкент эртагиси” навида бу кўрсаткич 11,8 % 

га, бир туп ўсимликдаги барглар сони “Санте” навида 384 дона бўлиб, унга 

нисбатан “Тошкент эртагиси” навида бу кўрсаткич 9,1% юқори бўлди.  

 

3-расм. Эртаги муддатда танлов боғчасида экилган картошка майдони 

Тажрибаларда “Санте” навида бир туп ўсимликдаги барг сатҳи стандарт 

вариантида 55,4 дм2 бўлиб, унга нисбатан “Тошкент эртагиси” навида бу 

кўрсаткич 8,6% га юқори бўлди. Бир гектар майдондаги ўсимликлар барг 

сатҳи кўрсаткичлари “Тошкент эртагиси” навида юқори бўлганлиги 

аниқланди.  

Эртаги муддатда танлов боғчасига экилган картошка намуналарининг 

ҳосилдорлик кўрсаткичлари ўрганилди (7-жадвал). 

 

 



31 

3.7-жадвал 

Эртаги муддатда танлов боғчасида экилган картошканинг “Санте” ва 

“Тошкент эртагиси” навларини ҳосилдорлик кўрсаткичлари 

 (2020-2021 йй). 

Нав 

намулари 

Ҳосилни ковлаш муддати, кун Бир 

тупдаги 

ҳосил, г 

Ҳосил-

дорлик, 

т/га 

Стандартга 

нисбатан, 

% 
50 60 70 

Ўртача 1 тупдаги туганак вазни, г 

Санте (st) 102 140 181 423 24,1 100,0 

Тошкент 

эртагиси 
133 206 206 545 27,2 128,8 

ЭКМФ 05     3,1  

Sx%     2,8  

Эртаги муддатда экилган картошканинг “Тошкент эртагиси” ва “Санте” 

навларининг ҳосилдорлиги аниқлашда 50-60-70 кунлик даврларида динамик 

ковлаш ишлари олиб борилди. Тадқиқотлар натижасида, 50-60-70 кунлик 

“Тошкент эртагиси” навининг бир тупдаги туганак вазнининг ошиб бориши 

стандарт навга нисбатан ўртача 122 граммга юқори бўлганлиги кузатилди. 

Стандарт “Санте” навининг ҳосилдорлиги гектаридан 24,1 тоннани 

ташкил қилган бўлса, унга нисбатан янги “Тошкент эртагиси” навида бу 

кўрсаткич 27,2 тоннани ташкил қилиб, стандарт навдан 28,8 фоиз юқори 

бўлганлиги аниқланди. 

3.2-§. Картошкани янги яратилган “Тошкент эртагиси” навини         

такрорий муддатда танлов боғчасида таққослаб синаш натижалари 

Картошканинг янги яратилган “Тошкент эртагиси” нави такрорий 

муддатда 20 июлда Сабзавот, полиз экинлари ва картошкачилик илмий-

тадқиқот институтнинг, Тошкент илмий-тажриба станцияси майдонларида 

экиб ўрганилди. 

Картошканинг танлов боғчаси - бу картошканинг янги навларини 

танлаш ва уларни ўстириш учун махсус ташкил этилган боғча ҳисобланади. 

Унда турли хил картошка навлари, уларнинг хусусиятлари, ўсиш шароитлари 

ва ҳосилдорлиги ҳақида маълумотлар ўрганилади. Бундай боғчаларда илмий-

тадқиқотчилар томонидан картошка етиштиришда самарали усуллар, 

агротехнологиялар ва янги навларни синовдан ўтказилади. 

Такрорий муддатда танлов боғчасида экилган картошканинг “Санте” ва 

“Тошкент эртагиси” навларини фенологик кузатув натижалари 8-жадвалда 

келтирилган. 

3.8-жадвал 

Такрорий муддатда танлов боғчасида экилган картошканинг “Санте” ва 

“Тошкент эртагиси” навларини фенологик кузатув натижалари  

(2020-2021 йй). 

Нав 

намуналари 

Ниҳоларни униб 

чиқиши, кун 

Ёппасига униб чиққанидан то ...., кун 

шоналаши гуллаши 

10% 75% 10% 75% 10% 75% 

Санте (st) 12,0 21,0 23,0 32,0 38,0 45,0 

Тошкент 

эртагиси  
10,0 17,0 19,0 24,0 29,0 35,0 

Тадқиқот натижаларига кўра, стандарт “Санте” навида ниҳолларни 

униб чиқиши 10% 12 кунда, 75% 21 кунда, шоналаши 10% 23 кунда, 75% 32 

кунда, гуллаши 10% 38 кунда, 75% 45 кунда кузатилган бўлса, “Тошкент 

эртагиси” навининг 10-75% ниҳолларини униб чиқиши 2-4 кун, шоналаши 4-

8 кун ва гуллаши 9-10 кун стандарт навдан эрта бўлганлиги кузатилди. 

Такрорий муддатда танлов боғчасида экилган картошканинг “Санте” ва 

“Тошкент эртагиси” навларини биометрик ўлчов натижалари 9-жадвалда 

келтирилган. 

3.9-жадвал 

Такрорий муддатда танлов боғчасида экилган картошканинг “Санте” ва 

“Тошкент эртагиси” навларини биометрик ўлчов натижалари  

(2020-2021 йй). 

Нав 

намуналари 

Ўсимликнинг ёппасига гуллаган 

даврида 
Ҳосил йиғиш 

даврида поя 

баландлиги 

Ўсимликларни

нг касалликлар 

билан 

зарарланиши, 

% 

поя баландлиги поялар сони 

ф
у
за

р
и

о
з 

ан
тр

о
к
н

о
з 

см 

st 

нисбатан,

% 

дона 

st 

нисбатан, 

% 

см 

st 

нисбатан, 

% 

Санте (st) 49,3 100,0 3,1 100,0 54,8 100,0 5 7 

Тошкент 

эртагиси  
55,8 113,2 3,6 116,1 65,1 118,8 3 4 

Такрорий муддатда экилган картошканинг янги яратилган “Тошкент 

эртагиси” навини поя баландлиги, поялар сони кўрсаткичлари стандарт нав 

билан таққослаб ўрганилганда стандарт навда экилган “Санте” навининг поя 

баландлиги, ўсимлик ёппасига гуллаган даврида 49,3 см 100% ни ташкил 

этган бўлса, “Тошкент эртагиси” нави стандарт навдан 13,2% га, поялар сони 

стандарт навидан 16,1 % га, ёппасига ҳосил йиғиш даврида поялар 

баландлиги стандарт навидан 18,8 % га юқори бўлди. 

Эртаги муддатда танлов боғчасига экилган картошка навларининг бир 

туп ўсимликдаги поя вазни, барглар сони ва барг сатҳи кўрсаткичлари 

10-жадвалда келтирилган. 

Бир туп ўсимликдаги поя вазни, барг сони, бир туп ва бир гектар 

майдондаги ўсимликларнинг барг сатҳи кўрсаткичлари турлича бўлди. 

3.10-жадвал 

Такрорий муддатда танлов боғчасида экилган картошканинг “Санте” ва 

“Тошкент эртагиси” навларини биометрик ўлчов натижалари  

(2020-2021йй). 

 

Нав 

намуна- 

лари 

Бир туп ўсимликдаги ... 

Бир гектардаги 

ўсимликлар 

барг сатҳи, 

минг м2 

поя вазни барглар сони барглар сатҳи 

г 

st 

нисбатан, 

% 

дона 

st 

нисбатан, 

% 

дм2 

st 

нисбатан, 

% 

Санте (st) 333 100,0 330 100,0 45,4 100,0 25,3 

Тошкент 

эртагиси  
380 114,1 390 118,2 52,8 116,3 31,3 

Стандарт нав сифатида экилган “Санте” навида поя вазнининг 

оғирлиги 333,0 г бўлиб, унга нисбатан “Тошкент эртагиси” навида бу 

кўрсаткич 14,1 % га, барглар сони 18,2 % га, барглар сатҳи 16,3 % га юқори 

бўлиши тажрибаларда ўз исботини топди. 

Такрорий муддатда танлов боғчасида экилган картошканинг янги 

навини ҳосилдорлик натижалари 11-жадвалда келтирилган. 

Такрорий муддатда картошканинг янги “Тошкент эртагиси” нави 

стандарт “Санте” нави билан ҳосилни ковлаш муддатлари таққослаб 

ўрганилди. Ҳосилдорлиги аниқлашда 60-70-80 кунлик динамик ковлаш 

натижасида “Тошкент эртагиси” навида бир тупдаги туганак вазнининг ошиб 

бориши Стандарт навга нисбатан 68 граммга юқори бўлганлиги кузатилди. 

3.11-жадвал 

Такрорий муддатда танлов боғчасида экилган картошканинг  “Санте” 

ва “Тошкент эртагиси” навларини ҳосилдорлик натижалари 

  (2020-2021 йй).  

Нав намулари 

Ҳосилни ковлаш муддати, кун 
Бир 

тупдаги 

ҳосил, г 

Ҳосил-

дорлик, 

т/га 

Стандартг

а 

нисбатан,

% 

50 60 70 

Ўртача 1 тупдаги туганак вазни, г 

Санте (st) 93 135 164 392 22,3 100,0 

Тошкент 

эртагиси 
112 193 193 498 26,2 127,0 

ЭКМТ 05     3,1  

Sx,%     4,2  
 

Стандарт навда экилган “Санте” навининг ҳосилдорлиги бир гектардан 

22,3 тоннани ташкил қилган бўлса, унга нисбатан “Тошкент эртагиси” навида  

бу кўрсаткич 26,2 тонна ёки стандарт навдан 27,0 % га юқори бўлди, барча 

вариантлар бўйича энг кам мувофиқлик тафовути орасидаги фарқ аниқланди 

ва ЭКМТ 05 нинг кўрсаткичи 3,1 т/га ва тажриба аниқлиги Sх,% 4,2 % бўлди. 

 

4-расм. Такрорий муддатда танлов боғчасида экилган картошканинг 

“Тошкент эртагиси” тажриба майдони 

 

 



36 

3.3-§. Эртаги муддатда картошкани янги яратилган “Тошкент эртагиси” 

навини навшунослик боғчасида таққослаб синаш. 

Навшунослик боғчасида картошканинг янги навларини экологик 

ҳолатга мослаштириш, генетик хоссаларини сақлаш ва уларни келгусида 

янада самарали ва барқарор тарзда мослашувчанлиги ўрганилади. 

Эртаги муддатда навшунослик боғчасида экилган картошканинг 

“Санте” ва “Тошкент эртагиси” навларининг фенологик кузатув натижалари 

12-жадвалда келтирилган. 

3.12-жадвал 

Эртаги муддатда навшунослик боғчасида экилган картошканинг 

“Санте” ва “Тошкент эртагиси” навларининг фенологик кузатув 

натижалари (2020-2021 йй). 

Нав 

намуналари 

Ниҳолларни униб 

чиқиши, кун 

Ёппасига униб чиққанидан то ..., кун 

шоналаши гуллаши 

10% 75% 10% 75% 10% 75% 

Санте (st) 13 25 33 36 39 49 

Тошкент 

эртагиси 
11 18 25 27 28 36 

Тадқиқот натижаларига кўра, стандарт “Санте” навида картошка 

ниҳолларини униб чиқиши 10% - 13 кунда, 75% - 25 кунда, шоналаши 10% - 

33 кунда, 75% - 36 кунда, гуллаши 10% - 39 кунда, 75% - 47 кунда кузатилган 

бўлса, “Тошкент эртагиси” навининг 10-75% ниҳолларини униб чиқиши 2-7 

кун, шоналаши 8-9 кун ва гуллаши эса 11-13 кун стандарт навдан олдин 

бўлганлиги кузатилди. 

Эртаги муддатда навшунослик боғчасига экилган картошканинг 

“Санте” ва “Тошкент эртагиси” навини биометрик кўрсаткичлари 13-

жадвалда келтирилган. 

3.13-жадвал 

Эртаги муддатда навшунослик боғчасига экилган картошканинг 

“Санте” ва “Тошкент эртагиси” навини биометрик кўрсаткичлари 

(2020-2021 йй). 

Нав 

намуна 

лари 

Ўсимликнинг ёппасига гуллаган 

даврида 
Ҳосил йиғиш 

даврида поя 

баландлиги 

Ўсимликлар 

нинг 

касалликлар 

билан 

зарарланиши, 

% 

поя баландлиги поялар сони 

ф
у
за

р
и

о
з 

ан
тр

о
к
н

о
з 

см 

st 

нисбатан, 

% 

дона 

st 

нисбатан, 

% 

см 

st 

нисбатан, 

% 

Санте (st) 51,4 100,0 3,2 100,0 59,6 100,0 8 9 

Тошкент 

эртагиси 
57,0 110,9 3,7 115,6 67,6 113,4 4 5 

Стандарт сифатида экилган “Санте” навининг поя баландлиги 

ўсимликлар ёппасига гуллаган даврида 51,4 см 100 % ни ташкил этган бўлса, 

“Тошкент эртагиси” нави 57 см ёки стандарт навдан 10,9 % поялар сони эса, 

шунга мувофиқ равишда стандарт навдан 15,6 % га, ёппасига ҳосил йиғиш 

даврида, поя баландлиги стандарт навдан 13,4 % га юқори бўлди ҳамда ушбу 

навларда фузариоз ва антрокноз касаллиги билан зарарланиш даражаси 4-9 % 

оралиғида бўлди.  

Эртаги муддатда навшунослик боғчасига экилган картошка 

навларининг бир туп ўсимликдаги поя вазни, барглар сони ва барг сатҳи 

кўрсаткичлари 14-жадвалда келтирилган. 

3.14-жадвал 

Эртаги муддатда навшунослик боғчасига экилган картошканинг 

“Санте” ва “Тошкент эртагиси” навларининг бир туп ўсимликдаги поя 

вазни, барглар сони ва барг сатҳи (2020-2021 йй). 

Нав 

намуна 

лари 

Бир туп ўсимликдаги 

Б
и

р
 г

ек
та

р
-

д
аг

и
 ў

си
м

-

л
и

к
л
ар

 б
ар

г 

са
тҳ

и
, 
м

и
н

г 
м

2
 

поя вазни барглар сони барглар сатҳи 

г 

st 

нисбатан, 

% 

дона 

st 

нисбатан, 

% 

дм2 

st 

нисбатан, 

% 

Санте (st) 352,0 100,0 377,0 100,0 50,6 100,0 28,8 

Тошкент 

эртагиси 
396,0 112,5 433,0 114,8 58,1 114,8 33,1 

Стандарт навда экилган “Санте” навида поя вазнининг оғирлиги 352,0 г 

ни ташкил этиб, унга нисбатан “Тошкент эртагиси” навида бу кўрсаткич 12,5 

фоизга, барглар сони 14,8 фоизга ва барглар сатҳи 14,8 фоизга юқори бўлди. 

Эртаги муддатда навшунослик боғчасига экилган картошканинг  

стандарт “Санте” ва “Тошкент эртагиси” навларининг ҳосилдорлик 

кўрсаткичлари 15-жадвалда келтирилган. 

3.15-жадвал 

Эртаги муддатда навшунослик боғчасига экилган картошканинг  

“Санте” ва “Тошкент эртагиси” навларининг ҳосилдорлик 

кўрсаткичлари (2020-2021 йй). 

Нав 

намуналари 

Ҳосил ковлаш муддати, кун 
Бир 

тупдаги 

ҳосил, г 

Ҳосил-

дорлик 

т/га 

Стандарт

га 

нисбатан,

% 

50 60 70 

Ўртача 1 тупдаги туганак вазни, г 

Санте (st) 137,0 142,0 144,0 423,0 24,2 100,0 

Тошкент 

эртагиси 
124,0 170,0 170,0 464,0 28,6 109,6 

ЭКМТ 05     1,9  

Sx,%     2,4  

Эртаги муддатда навшунослик боғчасида экилган картошканинг янги 

“Тошкент эртагиси” нави стандарт “Санте” нави билан ҳосилни ковлаш 

муддатлари таққослаб ўрганилди. Ҳосилдорлиги аниқлашда 50-60-70 кунлик 

динамик ковлаш натижасида “Тошкент эртагиси” навида бир тупдаги 

туганаклар вазнининг ошиб бориши Стандарт навга нисбатан 41 граммга 

юқори бўлганлиги кузатилди. 

Стандарт навда экилган “Санте” навининг ҳосилдорлиги бир гектардан 

24,2 тоннани ташкил қилган бўлса, унга нисбатан “Тошкент эртагиси” навида  

бу кўрсаткич 28,6 тонна ёки стандарт навдан 9,6 % га юқори бўлди, барча 

вариантлар бўйича энг кам мувофиқлик тафовути орасидаги фарқ аниқланди 

ва ЭКМТ 05 нинг кўрсаткичи 1,9 т/га ва тажриба аниқлиги Sх,% 2,4 % бўлди

          3.16-жадвал 

“Санте” ва “Тошкент эртагиси” навларининг туганаклар         

таркибидаги кимёвий кўрсаткич натижалари (2020-2021 й) 

Вариантлар  
Қуруқ модда 

миқдори % 

Умумий 

шакар 

миқдори  

% 

Аскорбин 

кислота 

миқдори  

% 

Нитратлар 

миқдори, 

мг/% 

Краҳмал 

миқдори 

% 

1. Санте (st) 29,4 4,4 24,2 5,7 17,3 

  2. Тошкент  

   эртагиси 
30,0 5,03 30,3 46,3 18,1 

Стандарт навда экилган “Санте” навини туганагининг таркибидаги  

қуруқ модда миқдори 29,4 %  умумий шакар миқдори 4,4 % ни, аскорбин 

кислота миқдори 24,2 % ни , нитратлар миқдори 5,7 мг% ни ҳамда  краҳмал 

миқдори 17,3 % ни ташкил этган бўлса, Тошкент эртагиси нави туганагининг 

кимёвий таркибидан қуруқ модда ва нитратлар миқдори бўйича Стандарт 

вариантидан кўрсаткичлари юқори бўлганлиги кузатилди. 

Иқтисодий самарадорлик 

Бозор иқтисодиёти шароитида ҳар бир янги нав ёки технологияни 

қўллашда иқтисодиётга фойда келтирмаса, уни ишлаб чиқариш қабул 

қилмайди. Фермер-деҳқон хўжаликларига тавсия қилинадиган навлар 

эртапишар, серҳосил, меваси бозорбоп, йирик, ўсимлиги ташқи муҳит 

шароитига, касаллик ва зараркунандаларга чидамли бўлиши керак.   

3.17-жадвал  

Эртаги муддатда навшунослик боғчасига экилган картошкани 

“Тошкент эртагиси” ва “Сантэ” навини иқтисодий самарадорлик 

кўсаткичлари, га/минг сўм (2020-2021йй). 

 

Синалган навлар ҳосилдорлигини ҳисоблашда “Картошка 

етиштиришда қўлланиладиган технологик карта” дан фойдаландик. Номи 

“Қишлоқ хўжалиги экинларини парваришлаш ва маҳсулот етиштириш 

буйича намунавий технологик карталар” 2020-2025 йиллар учун (II-қисм) 

Тошкент-2020. Олиб борилган барча сарф-харажатлар қуйидаги йўналишда 

бажарилди. 

Картошкани парваришлаш бўйича технологик картада устама 

харажатлар 25% деб белгиланган. Унга мувофиқ бу харажатлар миқдори жами 

харажатлар кўрсаткичларидан келиб чиққан ва қўшимча равишда кутилмаган 

харажатлар 20 % чиқиб қолиши ҳисобга олинди. Жами харажатларга устама 

(25%) харажатлар, кутилмаган харажатлар (20%) қўшилиб барча 

харажатларни ташкил қилди.  

Ҳосилни йиғиштириш ва транспортда ташишга кетган харажатлар 

гектардан олинган ҳосилдорликка боғлиқ бўлди.  

Стандарт “Санте” навида рентабеллик даражаси 85,4% ни ташкил этган 

бўлса, “Тошкент эртагиси” навида бу кўрсаткич 114,6% гача кўтарилди. 

Кўрсаткичлар 

Нав намуналар 

Тошкент 

эртагиси 

Санте (st) 

Уруғ, ўғит, ЁММ, парваришлаш ва бошқа харажатлар 18280,0 18280,0 

Ҳосилни йиғиштириш ва транспорт харажатлари 2860,0 2420,0 

Жами харажатлар 21140,0 20700,0 

Устама харажатлар, 25% 5285,0 5175,0 

Кутилмаган харажатлар (20%) 4228,0 4140,0 

Барча харажатлар 30653,0 30015,0 

Ҳосилдорлик, т/га 28,6 24,2 

Ҳосилни нарҳи,сўм 2300 65780,0 55660,0 

Соф даромад 35127,0 25645,0 

1тонна маҳсулот таннарҳи 1071,8 1240,3 

Рентабеллик даражаси, % 114,6 85,4 

СЕЛЕКЦИЯ ЮТУҒИ «ТОШКЕНТ ЭРТАГИСИ» КАРТОШКА 

НАВИНИНГ ҚИСҚАЧА ТАВСИФИ 

Навнинг биологик белгилари. Ультра эртапишар ҳосили мавжуд 

маҳаллий эртапишар навлардан 10-12 кун эрта пишиб етилади, ўсув даври 

тўлиқ униб чиқишидан палак қуригунича 65-70 кун. Ўрта бўйли, ўсимлик 

бўйи 55-90 см. Туганакларининг ялпи ҳўсили 27-28 т/га, товар ҳўсили 26,8-

27,5 т/га ( мавжуд эртапишар маҳаллий навлардан 50-60 центнерга юқори ), 

туганаги узунчоқ овалсимон, бироз юмалоқ, сарғиш, кўзлари кам, майда, юза 

жойлашган бир дона туганагининг ўртача вазни 165-172 гр. Туганагининг 

товарбоплик хусусияти юқори, бозоргир. Нав юқори унумдор тупроққа 

талабчан, серҳосил. Эртаги ва ёзги муддатларда экиш учун тавфсия этилади.  

 

 

 

5-расм. Туганакларни фракцияларга 

ажратиш 

 

6-расм. Бир тупдаги туганаклар 

сони 

Картошканинг «Тошкент эртагиси» янги навини яратиш жараёни 2012-

2020 йиллар давом этди ҳамда мавжуд селекция ва навларни синаш 

қоидаларига мувофиқ амалга оширилди. 

УРУҒЧИЛИК ТИЗИМИ ВА БОСҚИЧЛАРИ 

Картошкани янги “Тошкент эртагиси” нави ультра эртапишар, 

маҳаллий эртапишар навлардан 10-12 кун эрта пишиб етилади, ўсув даври 

тўлиқ униб чиқишидан палак қуригунича 65-70 кун. Ўрта бўйли, ўсимлик 

бўйи 55-90 см. Туганакларининг ялпи ҳосили 27-28 т/га, товар ҳосили 26,8-

27,5 т/га мавжуд эртапишар маҳаллий навлардан 50-60 центнерга юқори), 

туганаги узунчоқ овалсимон, бироз юмалоқ, сарғиш, кўзлари кам, майда, юза 

жойлашган бир дона туганагининг ўртача вазни 165-172 гр. Туганагининг 

товарбоплик хусусияти юқори, бозоргир. 

3.18-жадвал  

Картошкани уруғчилик босқичлари 

Йил Kўчатзорлар 

1. “ин витро” ўсимлик кўчатзори 

2. Микротуганак кўчатзори 

 Минитуганак кўчатзори 

3. Супер Супер элита кўчатзори 

4. Супур элита кўчатзори 

5. Элита кўчатзори 

6. Репродукция 
 

3.19-жадвал 

Картошкани янги яратилган навидан тайёрланган уруғликлар 

(2020-2024) 

Йиллар Авлоди 
Навлар номи (кг) 

“Тошкент эртагиси” 

1.  “ин витро” ўсимлик, минг дона  50,0 

2.  Микротуганак, минг дона 250 

3. Минитуганак, млн дона 1,2 

4. Супер-супер элита, кг 3750 

5. Супер-элита, тонна 37,0 

6. Жами  

КАРТОШКАНИНГ «ТОШКЕНТ ЭРТАГИСИ» НАВИНИНГ 

ЯРАТИЛИШИ 

2012-йил 

 
халқаро картошкачилик маркази СИП дан 

келтирилган картошка линиялари устида якка танлаш 

ишлари олиб борилди. 

2012-2014 

йиллар 

 

Бирламчи манба кўчатзорида олиб борилган 

тадқиқотлар натижасида истиқболли Л-65 линияси 

ажратиб олинди. 

2015-2017 

йиллар 

 Ажратиб олинган Л-65 линияси устида танлов 

боғчасида тажрибалар олиб борилди ва “Тошкент 

эртагиси” нави яратилди. 

2018-2020 

йиллар 

 
Навшунослик боғчасида яратилган “Тошкент 

эртагиси” нави устида тажриба синовлари ўтказилди. 

2020-йил 

 Интеллектуал мулк агентлигига хужжатлар 

топширилди.  

2022-йил 

  Картошканинг янги «Тошкент эртагиси» навига 

(НАП 00419,30.11.2022) рақамли патент олинди. 

Тажрибалар олиб борилган 2012-2020 йилларда картошкани жами 11 та 

морфобиологик белги ва хусусиятлари бўйича 25 та картошка намуналари 

ўрганилди. Ўрганилган намуналар стандарт “Санте” нави билан таққослаб 

ўрганилди. Қимматли хўжалик белгилари бўйича энг юқори натижа эга 

бўлган Л-65 намунаси устида илмий-тадқиқот ишлари олиб борилди ва 

“Тошкент эртагиси” нави яратилди. 

3.20-жадвал 

Картошканинг «Тошкент эртагиси» навини дастлабки манба билан 

асосий қимматли хўжалик белгиларини фарқлилиги (2020-2022 йй). 

Морфобиологик кўрсатгичлар  Бирлик 
“Тошкент 

эртагиси” 
Л-65 

Майсалашдан етилишига қадар  кун 60-65 65-70  

Ўсимликнинг бўйи  см 55-90 50-80 

Асосий пояда бўғимлар сони  дона 3,1-4,1 2,4-3,2 

Ўсимтаси дона Оқ бинафша Оқ бинафша 

Гуллари дона Оқ Оқ  

Туганак узунлиги  см 6-10 5-9 

Бир туп ўсимлмкда туганаклар сони  дона 7-12 6-10 

Бир дона туганак оғирлиги (ўртача) г 165-172 170-172 

Ҳосилдорлиги  м2 2,6-2,8 2,6-2,7 

Туганаклар шакли (техник 

етилганлик даврида) 
дона 

Овалсимон 

думалоқ 
Овалсимон думалоқ 

Туганаклар кўзчалари чуқурлиги  дона Жуда майда  Жуда майда 

Туганаклар пўстлоқ ранги дона Сариқ Сариқ 

Ихтиро патентининг янгилиги. Республикамизда картошканинг 

жаҳон коллекцияси намуналарини комплекс ўрганиш асосида аналитик 

селекция усулларидан фойдаланган ҳолда кўп марталаб якка ва оилавий 

танлаш орқали юқори ҳосилдор янги «Тошкент эртагиси» нави яратилгандан 

сўнг, патент олгунга қадар муаллиф, ҳаммуаллифлар ва уларнинг 

меросхўрлари томонидан сотилмаган ва фойдаланиш учун бошқа шахсларга 

берилмаган. 

Ихтиро патентининг фарқлилиги. “Тошкент эртагиси” янги нави 

ультра эртапишарлиги, ҳосилдорлиги юқорилиги, туганакларининг 

дегустацион таъми яхшилиги, эрта ҳосилга кириши, кам сув талаб этилиши 

экспортбоплиги ҳамда туганакларининг таркиби минераллар ва 

витаминларга бойлиги жаҳон андозалари талабларига тўла мос келиши билан 

ажралиб чиққан. 

Ихтиро патентининг турдошлиги. Картошканинг “Тошкент 

эртагиси” янги навини уруғидан кўпайтириш жараёнида ўсимликлар 

морфологик белгилари, биологик хусусиятлари ва қимматли хўжалик 

белгилари бўйича бир хилликка эга (турдош) эканлиги кузатилди. 

Ихтиро патентининг барқарорлиги. Картошканинг “Тошкент 

эртагиси” янги нави бир неча марта туганакларидан кўпайтирилганда ҳам 

уларнинг келгуси авлодларида асосий қимматли-хўжалик белгилари 

ўзгармайди. 

Экспорт стандарт талаблари. Экспортчиларнинг халқаро бозорларда 

эгаллаган позицияси мустаҳкамлиги уларнинг ишлаб чиқарган маҳсулотлари 

рақобатбардошлиги ҳамда рақобатлаша олиш имкониятлари билан ўлчанади. 

Бугунги кунда жаҳон озиқ-овқат бозорларига ўз маҳсулотларини экспорт 

қилувчи товар ишлаб чиқарувчилар олдида турган энг муҳим вазифалардан 

бири- бу маҳсулотларнинг рақобатбардошлик даражасини баҳолай олиш ва 

тўғри аниқлашдир.  

УМУМИЙ ХУЛОСА 

1. Картошкани янги навини яратишда олиб борилган тажрибалар 3 та боғчада 

коллекция боғчаси, танлов боғчаси ва навшунослик боғчасида илмий-

тадқиқот ишлари олиб борилди. 

2. Ҳалқаро картошкачилик маркази (СИП) дан келтирилган картошкани 25 

та, маҳаллий навнамуналар ва янги линиялари устида фенологик кузатув 

ишлари олиб борилди. Ушбу навлар стандарт “Санте” нави билан 

таққослаб синалди. Фенологик кузатув натижаларига кўра Л-65 линияси 

стандарт навдан 15-20 кун олдин пишиб етилиши аниқланди.  

3. 2018-2020 йилларда олиб борилган тажрибалар натижаларига кўра, 

стандарт “Санте” навида гектаридан ўртача ҳосилдорлик 25,0 тоннани 

ташкил қилган бўлса, Л-65 намунасида 27,5 т/га ёки стандартдан 9 фоизга 

юқори бўлди. Ўрганилган бошқа нав намуналарда ўртача 19,3-24,8 т/га 

ҳосил олинди. 

4. Ўрганлган нав намуналарни эртапишарлилик белгиси бўйича стандарт 

“Санте” навида туганакларининг ёппасига техник етилишига 85 кун талаб 

этилган бўлса, янги “Тошкент эртагиси” навида 65 кун талаб этилиб 

стандарт навдан 20 кун олдин пишиб етилди. 

5. Такрорий муддатда навшунослик боғчасида стандарт “Санте” нави 

ўсимлик баландлиги 49,3 см бўлган бўлса “Тошкент эртагиси” навида 55,8 

см бўлиб стандарт навдан 6,5 см ёки 13,1 фоизга баланд бўлди. 

6. Навшунослик боғчасида стандарт “Санте” навини поя вазнининг оғирлиги 

352 грамм бўлган бўлса “Тошкент эртагиси” навида 396 грамм ёки 

стандартдан 12,5 фоиз оғир бўлди.  

7. Кўп йиллик тажрибалар натижаси шуни кўрсатдики, картошканинг 

“Тошкент эртагиси” нави барча кўрсаткичлар бўйича ҳосилдорлиги, 

туганак сифат кўрсаткичлари, ташқи кўриниши таъми, касалликларга 

чидамлилиги бўйича Стандарт “Санте” навидан юқорилиги кузатилди. 

ТАВСИЯЛАР 

Картошканинг коллекциясини ўрганиш асосида қимматли хўжалик 

белгилари бўйича ажратиб олинган намуналарини янги нав яратишда 

селекциянинг турли йўналишлари учун бирламчи манба сифатида 

фойдаланиш; 

Картошкани янги яратилган “Тошкент эртагиси” нави етиштириладиган 

ер майдонларини кенгайтириш ҳамда озиқ-овқатда кенг миқёсда 

фойдаланиш; 

Янги яратилган картошканинг “Тошкент эртагиси” нави уруғларини 

очиқ далага эртаги ва такрорий  муддатда 70×25 см схемада экиш; 

 Картошканинг “Тошкент эртагиси” навини юқори авлодли уруғларини 

кўпайтириш ва картошкачиликка ихтисослаштирилган фермер хўжаликлари, 

кластерларда ва аҳоли томорқа ер егалари томонидан экиб фойдаланиш 

тавсия этилади.  

Картошканинг янги яратилган  навини ишлаб чиқаришга жорий қилиш 

бўйича олинган натижалар 

 

  

Йил Фермер хўжалиги номи Нав номи 

Жорий 

этилган 

майдон, га 

Ҳосилдорли

к, т/га 

Самарқанд вилоятининг Тойлоқ туманида жами 1,9 гектар 

2024 “Маттитош Аслам” ф.х.да “Тошкент эртагиси” 0,3 26,2-28,4 

2024 “Туроб бобо” ф.х.да 

   

“Тошкент эртагиси” 0,25 26,2-28,4 

   

2024 
“Фотима, Зухра, Асилбек” 

ф.х.да 

   

“Тошкент эртагиси” 0,35 26,2-28,4 

   

2024 “Семрух Рахнамо” ф.х.да 

   

“Тошкент эртагиси” 0,40 26,2-28,4 

   

2024 “Зарафшон” с 

   

“Тошкент эртагиси” 0,6 26,2-28,4 

   

Андижон вилоятининг Андижон туманида жами 2,7 гектар 

2024 “Эколклин Анд” ф.х.да “Тошкент эртагиси” 0,5 26-27,5 

2024 “Уруғчи” ф.х.да “Тошкент эртагиси” 0,4 26-27,5 

2024 “Мирза уруғчи” ф.х.да “Тошкент эртагиси” 1,0 26-27,5 

2024 “Давр” ф.х.да “Тошкент эртагиси” 0,8 26-27,5 

Андижон вилоятининг Жалақудуқ туманида жами 2,1 гектар 

2024 “Азизбек” ф.х.да “Тошкент эртагиси” 0,8 26-27,5 

2024 
“Қобилжонинг кўркам 

даласи” ф.х.да 
“Тошкент эртагиси” 0,7 26-27,5 

2024 
“Чашма файз барака 

йерлари” ф.х.да 
“Тошкент эртагиси” 0,6 26-27,5 

Андижон вилоятининг Қўрғонтепа туманида жами 2 гектар 

2024 
“Тараққиёт юксак мақсади” 

ф.х.да 
“Тошкент эртагиси” 0,6 26-27,5 

2024 “Моҳира дурдонаси” ф.х.да “Тошкент эртагиси” 0,7 26-27,5 

2024 “Тараққиёт” ф.х.да “Тошкент эртагиси” 0,7 26-27,5 

